
Útdráttur	  

	  

Þessi	  heimildaritgerð	  er	  lokaverkefni	  til	  B.A.	  prófs	  í	  félagsráðgjöf	  við	  Háskóla	  Íslands.	  Hér	  

verður	   fjallað	   um	   fjölskyldugerð	   barna	   með	   áhættuhegðun	   sem	   tilkynnt	   eru	   til	  

barnaverndarnefnda,	   hverjir	   áhættuþættirnir	   eru	   hjá	   þessum	   börnum	   og	   hvaða	  

forvarnir	   hafa	   verið	   notaðar	   til	   að	   draga	   úr	   áhættuhegðun	   þeirra.	   Með	   greiningu	   á	  

tölfræðilegum	  upplýsingum	  frá	  Barnaverndarstofu	  má	  sjá	  að	  ákveðinn	  hópur	  barna	  er	  í	  

meiri	   áhættu	   á	   að	   vera	   tilkynntur	   til	   barnaverndarnefnda	   vegna	   áhættuhegðunar	   en	  

aðrir.	  Börn	  sem	  alast	  upp	  hjá	  einstæðu	  foreldri	  eða	  í	  stjúpfjölskyldu	  eru	  þar	  sérstaklega	  

nefnd	  og	   ljóst	  að	   skilnaður	  og	   flókið	   fjölskyldumynstur	  hefur	  að	  einhverju	   leyti	   áhrif	   á	  

þessi	   börn	   þó	   fjölskylduaðstæður	   einar	   og	   sér	   geti	   ekki	   skýrt	   allar	   tilkynningar	   til	  

barnaverndarnefnda	  vegna	  áhættuhegðunar.	  Jafningjahópurinn	  sem	  börn	  og	  ungmenni	  

hrærast	   í	   frá	   degi	   til	   dags	   hefur	   einnig	   töluverð	   áhrif	   á	   áhættuhegðun	   sem	   og	  

uppeldisaðferðir	   foreldra	   þar	   sem	   leiðandi	   uppeldishættir	   eru	   taldir	   vera	   góðir.	   Með	  

forvörnum	  er	  unnt	  að	  vinna	  gott	  starf	  til	  að	  sporna	  við	  andfélagslegri	  hegðun	  barna	  sem	  

leitt	  getur	  til	  áhættuhegðunar	  og	  eru	  margar	  gerðir	  forvarna	  í	  boði	  sem	  henta	  börnum	  á	  

mismunandi	  aldri	  og	  á	  mismunandi	  stöðum	  í	  lífinu.	  	  

1 Inngangur	  
Það	   er	   í	   höndum	   foreldra	   að	   bera	   ábyrgð	   á	   börnum	   sínum	   en	   sinni	   foreldrar	   ekki	  

uppeldisskyldu	  sinni	  eins	  og	  ætlast	  er	  til	  af	  þeim	  grípur	  barnaverndarnefnd	  inn	  í	  bæði	  til	  

aðstoðar	  börnum	  og	  foreldrum	  eftir	  því	  hvar	  vandamálið	  liggur.	  Fyrstu	  drög	  að	  því	  sem	  

hægt	  er	  að	  kalla	  barnavernd	  voru	  lög	  sem	  kallast	  ,,Tilskipan	  um	  húsagann	  á	  Íslandi“	  frá	  

árinu	  1746	   sem	  voru	   í	   gildi	  þangað	   til	  barnaverndarlög	  voru	   sett	  árið	  1932.	  Árið	  2002	  

komu	   barnaverndarlögin	   eins	   og	   þau	   eru	   þekkt	   í	   dag	   (Loftur	   Guttormsson,	   1983).	  

Undanfarin	   ár	   hafa	   flestar	   tilkynningar	   til	   barnaverndarnefnda	   verið	   vegna	  

áhættuhegðunar	   barna	   og	   er	   áhættuhegðun	  málefni	   sem	   snertir	   margar	   fjölskyldur	   í	  

mismunandi	  mynd.	  Með	   áhættu	   er	   átt	   við	   ástand	   eða	   aðstæður	   sem	   auka	   líkurnar	   á	  

vandamálum	   (Einar	   Gylfi	   Jónsson,	   2001).	   Þau	   atvik	   sem	   falla	   undir	   skilgreininguna	  

áhættuhegðun	   samkvæmt	   Barnaverndarstofu	   eru	   neysla	   barns	   á	   vímuefnum,	   þegar	  

barn	   stefnir	   eigin	   heilsu	   og	   þroska	   í	   hættu,	   afbrot	   barns,	   þegar	   barn	   beitir	   ofbeldi	   og	  

erfiðleikar	  barns	  í	  skóla	  eða	  skólasókn	  áfátt	  (Barnaverndarstofa,	  2014-‐a).	  	  

Áhættuhegðun	  getur	  byrjað	  að	  þróast	  strax	  í	  barnæsku	  og	  geta	  ýmsar	  ástæður	  legið	  

að	  baki	  því	  að	  börn	  sýni	  slíka	  hegðun.	  Þau	  börn	  sem	  sýna	  einkenni	  áhættuhegðunar	  á	  

unga	   aldri	   eru	   líklegri	   til	   að	   gera	   það	   áfram	   þegar	   þau	   eldast	   og	   því	   er	   fyrirbyggjandi	  

forvarnarstarf	   mikilvægt.	   Forvarnir	   eru	   víðtækar	   og	   snúa	   að	   fjölbreyttum	   sviðum	   í	  

þjóðfélaginu	  en	  hér	  verður	  sjónum	  einkum	  beint	  á	  þær	  forvarnir	  sem	  snúa	  að	  börnum	  

og	  ungmennum	  í	  áhættuhegðun	  og	  kallast	  fyrsta,	  annars	  og	  þriðja	  stigs	  forvarnir.	  Fyrsta	  

stigs	  forvörn	  er	  hugsuð	  til	  þess	  að	  koma	  í	  veg	  fyrir	  að	  einstaklingur	  sýni	  af	  sér	  hættulega	  

eða	  óæskilega	  hegðun.	  Annars	  stigs	  forvörn	  á	  sér	  stað	  á	  frumstigi	  vandans	  til	  að	  hindra	  

að	  frekari	  vandamál	  eigi	  sér	  stað	  og	  þriðja	  stigs	  forvörn	  er	  ætluð	  þeim	  sem	  hlotið	  hafa	  

varanlegan	  skaða	  af	  hegðun	  sinni.	  Nánar	  verður	  fjallað	  um	  forvarnir	  í	  kafla	  8.	  

Foreldrar	   skipta	   miklu	   máli	   í	   félagsmótun	   barna	   sinna	   og	   geta	   uppeldisaðferðir	  

þeirra	  haft	  töluverð	  áhrif	  á	   líf	  og	  þroska	  barnanna.	  Félagsmótun	  er	  þó	  ekki	  einskorðuð	  

við	   foreldra	   heldur	   á	   hún	   sér	   einnig	   stað	   innan	   jafningjahópsins	   í	   leik-‐	   og	   grunnskóla.	  

Tómstundir	   hafa	   einnig	   töluverð	   áhrif	   á	   það	   hvernig	   börnum	   vegnar	   á	   þessum	   árum	  

mótunar.	  Öflugt	  forvarnarstarf	  er	  unnið	  hjá	   íþróttafélögum	  en	  rannsóknir	  hafa	  sýnt	  að	  

mikil	  tengsl	  eru	  á	  milli	  íþrótta-‐	  og	  tómstundastarfs	  sem	  skilar	  sér	  í	  minni	  áhættuhegðun	  

ungmenna	  (Helgi	  Gunnlaugsson,	  2008).	  

Sífellt	   fleiri	   hjónabönd	   enda	   með	   lögskilnaði	   og	   þurfa	   því	   mörg	   börn	   að	   upplifa	  

skilnað	   foreldra	   sinna	   sem	   getur	   haft	   ýmis	   sálræn	   áhrif	   á	   þau.	   Við	   skilnað	   geta	   orðið	  

breytingar	   á	   lífsskilyrðum	   þar	   sem	   aðstæður	   foreldra	   og	   barna	   breytast.	   Barn	   hefur	  

búsetu	  hjá	  öðru	   foreldri	   sínu	  og	   flakkar	  gjarnan	  á	  milli	   tveggja	  heimila.	  Að	  alast	  upp	  á	  

tveimur	  heimilum	  getur	  reynst	  börnum	  erfitt,	  einkum	  ef	  illindi	  eru	  á	  milli	  foreldranna.	  Í	  

sumum	  tilfellum	  þar	  sem	  miklir	  erfiðleikar	  voru	  í	  sambandi	  foreldra	  og	  ofbeldi	  jafnvel	  til	  

staðar	  getur	  skilnaður	  hins	  vegar	  verið	  mikill	   léttir	   fyrir	  börnin	  (E.	  Mavis	  Hetherington,	  

1999).	  	  

Leitað	  verður	  svara	  við	  eftirfarandi	  rannsóknarspurningum:	  

a)	   Hvernig	   eru	   fjölskylduaðstæður	   barna	   með	   áhættuhegðun	   sem	   tilkynnt	   eru	   til	  

barnaverndarnefnda.	  

b)	  Hverjir	  eru	  áhættuþættir	  barna	  með	  áhættuhegðun	  og	  hvaða	  forvarnir	  hafa	  verið	  

notaðar	  til	  að	  draga	  úr	  áhættuhegðun	  þeirra.	  	  

Einnig	   er	   fjallað	   um	   barnaverndarlög	   og	   barnalög,	   tölfræði	   barnaverndarmála,	  

uppeldisaðferðir	   og	   forvarnarvinnu	   bæði	   fyrir	   foreldra	   og	   fagaðila,	   með	   það	   að	  

leiðarljósi	  að	  fyrirbyggja	  óæskilega	  hegðun.	  Í	  lokin	  eru	  dregnar	  saman	  helstu	  niðurstöður	  

ritgerðarinnar.	  

2 Löggjöf	  	  

2.1 	  Barnalög	  
Barnalög	  nr.	  76	  voru	  sett	  árið	  2003	  og	  samkvæmt	  28.	  grein	  þeirra	  er	  það	  skylda	  foreldra	  

að	   annast	   barn	   sitt	   og	   sýna	   því	   umhyggju	   og	   virðingu	   ásamt	   því	   að	   gegna	   forsjár-‐	   og	  

uppeldisskyldum	  sínum	  gagnvart	  barninu	  eftir	  því	  sem	  hentar	  hag	  og	  þörfum	  barnsins.	  

Með	   forsjá	   samkvæmt	   lögum	  þessum	  er	  það	   skylda	   foreldra	  að	  vernda	  barn	   sitt	   gegn	  

andlegu	  og	  líkamlegu	  ofbeldi	  og	  annarri	  ólíðandi	  háttsemi.	  Samkvæmt	  1.	  grein	  laganna	  á	  

barn	  rétt	  á	  forsjá	  beggja	  foreldra	  sinna	  en	  fari	  annað	  foreldri	  eitt	  með	  forsjá	  barns	  síns	  

er	   því	   skylt	   að	   gefa	   barni	   kost	   á	   því	   að	   njóta	   samvista	   við	   hitt	   foreldri	   sitt	   nema	  mat	  

dómara	   eða	   æðra	   stjórnvalds	   mæli	   gegn	   því.	   Komi	   til	   skilnaðar	   foreldra	   eða	  

sambúðarslita	   þurfa	   foreldrar	   að	   ákveða	   hver	   muni	   fara	   með	   forsjá	   barns	   og	   getur	  

forsjáin	  ýmist	  verið	  sameiginleg	  eða	  í	  höndum	  annars	  hvors	  aðilans.	  Árið	  2006	  var	  gerð	  

lagabreyting	   um	   sameiginlega	   forsjá	   foreldra	   sem	   meginregla	   við	   skilnað	   og	  

sambúðarslit	  og	  er	  þannig	  gert	  ráð	  fyrir	  að	  foreldrar	  fari	  áfram	  með	  sameiginlega	  forsjá	  

barns	  eftir	   skilnað	  eða	  sambúðarslit	  nema	  annað	  sé	  ákveðið.	  Sameiginleg	   forsjá	  er	  því	  

orðið	   mjög	   algengt	   form	   eftir	   skilnaði	   hérlendis.	   Samkvæmt	   meginreglu	   32.	   greinar	  

barnalaga	  nr.	  75/2003	  skulu	  foreldrar	  greina	  hjá	  hvoru	  þeirra	  barnið	  mun	  eiga	  lögheimili	  

og	  að	  jafnaði	  fasta	  búsetu	  þó	  svo	  að	  þau	  fari	  bæði	  með	  forsjána.	  

	  

2.2 Lög	  um	  vernd	  barna	  

Núgildandi	  barnaverndarlög	  nr.	  80/2002	   tóku	  gildi	  1.	   júní	  árið	  2002	  og	  ná	  þau	   til	   allra	  

barna	  yngri	  en	  18	  ára.	  Með	   lögræðislögunum	  nr.	  71	   frá	  árinu	  1997	  var	  sjálfræðisaldur	  

barna	   hækkaður	   úr	   16	   árum	   í	   18	   ár	   og	   eru	   börn	   þá	   skilgreind	   sem	   allir	   einstaklingar	  

undir	   18	   ára	   aldri	   og	   eiga	   þau	   rétt	   á	   forsjá	   foreldra	   sinna	   til	   18	   ára	   aldurs.	   Í	  

barnaverndarlögum	   nr.	   80/2002	   er	   á	   ítarlegan	   hátt	   fjallað	   um	   þau	   réttindi	   sem	   börn	  

hafa,	   skyldur	   foreldra,	   barnaverndarnefndir	   og	   kærumál	   svo	   fátt	   eitt	   sé	   nefnt.	   Sinni	  

foreldrar	  uppeldishlutverki	   sínu	  ekki	   sem	  skildi	   eða	  börn	   sýna	  af	   sér	  hegðun	   sem	  ekki	  

telst	  ásættanleg	  öðrum	  og	  samfélaginu	  er	  það	  á	  höndum	  barnaverndaryfirvalda	  að	  grípa	  

inn	   í.	   Barnaverndaryfirvöld	   samanstanda	   af	   Velferðarráðuneytinu,	   Barnaverndarstofu,	  

barnaverndarnefndum	  og	  kærumálum	  barnaverndarmála	  og	  hafa	  lögin	  það	  að	  markmiði	  

að	   tryggja	   börnum	   og	   ungmennum	   viðunandi	   uppeldisskilyrði.	   Eins	   og	   áður	   segir	   ná	  

lögin	   til	   barna	  yngri	   en	  18	  ára	  en	  þó	  er	  hægt	  að	   framlengja	   ráðstöfunum,	   til	   dæmis	  á	  

meðferðarheimilum	   og	   MST	   úrræðum,	   sem	   gerð	   hafa	   verið	   á	   grundvelli	  

barnaverndarlaganna	  með	   samþykki	   ungmennis	   fram	   til	   20	   ára	   aldurs.	   Samkvæmt	   3.	  

grein	  laganna	  tryggja	  lögin	  að	  börn	  sem	  búa	  við	  óviðunandi	  aðstæður	  eða	  stofna	  heilsu	  

sinni	   í	   hættu	   sökum	   óæskilegrar	   hegðunar	   fái	   nauðsynlega	   aðstoð	   og	   eru	   fjölskyldur	  

styrktar	   í	   uppeldishlutverki	   sínu	   til	   aðstoðar	   barni	   þegar	   við	   á.	   Samkvæmt	   4.	   grein	  

laganna	  skulu	  starfsmenn	  barnaverndarnefnda	  ætíð	  hafa	  hagsmuni	  barna	  í	  brennidepli	  

og	   beita	   þeim	   ráðstöfunum	   sem	   talið	   er	   að	   séu	   barninu	   fyrir	   bestu.	   Í	   16.	   grein	  

barnaverndarlaga	   er	   fjallað	   um	   tilkynningarskyldu	   einstaklinga	   sem	  verða	   vitni	   að	   eða	  

telja	  að	  barn	  búi	  við	  óviðunandi	  aðstæður	  og	  er	  tilkynningarskylda	  ótvíræð.	  Í	  17.	  og	  18.	  

grein	   laga	   er	   fjallað	   um	   tilkynningarskyldu	   þeirra	   sem	   afskipti	   hafa	   af	   börnum	   og	  

tilkynningarskyldu	   lögreglu.	   Þeir	   sem	   starfa	   með	   börnum	   svo	   sem	   í	   leikskólum	   og	  

grunnskólum	  eyða	  stórum	  hluta	  dagsins	  með	  börnum	  og	  þurfa	  að	  vera	  sérstaklega	  vel	  á	  

verði	  þegar	  kemur	  að	  velferð	  þeirra.	  Öllum	  ber	  að	  tilkynna	  til	  barnaverndarnefndar	  telji	  

þeir	  að	  börn	  búi	  við	  óviðunandi	  uppeldisaðstæður,	  verði	  fyrir	  ofbeldi	  sama	  af	  hvaða	  tagi	  

eða	  telji	  þroska	  þeirra	  stofnað	  í	  hættu.	  Einnig	  ber	  að	  tilkynna	  til	  barnaverndaryfirvalda	  

sé	   talið	   að	   lífi	   ófædds	   barns	   sé	   stefnt	   í	   hættu	   svo	   sem	   með	   áfengis-‐	   og/eða	  

vímuefnaneyslu	  móður.	  	  

3 Tölfræði	  	  

3.1	  Sískráning	  barnaverndarmála	  

Barnaverndarnefndir	  eru	  27	   talsins	  og	  eru	   starfræktar	   í	  öllum	  sveitarfélögum	  á	   Íslandi	  

samkvæmt	  barnaverndarlögum	  nr.	  80/2002	  og	  fer	  Barnaverndarstofa	  með	  eftirlit	  með	  

þeim.	   Sveitarfélög	   geta	   sameinast	   um	   barnaverndarnefndir	   og	   er	   þeim	   lögum	  

samkvæmt	  heimilt	  að	  haga	  skipan	  barnaverndarmála	  með	  ýmsum	  hætti	  innan	  ákveðins	  

lagaramma	   (Barnaverndarstofa,	  2014).	  Mikilvægt	  er	  að	  úrvinnsla	  og	   skráning	  mála	  hjá	  

barnaverndarnefndum	  sé	  nákvæm	  svo	  að	  unnt	  sé	  að	  bera	  saman	  umfang	  og	  eðli	  mála	  á	  

milli	  umdæma	  (Barnaverndarstofa,	  2012).	  Árið	  2005	  setti	  Freydís	   Jóna	  Freysteinsdóttir	  

(2012)	  fram	  kerfi	  sem	  barnaverndaryfirvöld	  hafa	  haft	  í	  notkun	  og	  kallast	  ,,Skilgreiningar	  

og	   flokkunarkerfi	   í	   barnavernd’’	   (skammstafað	   SOF).	   Kerfið	   virkar	   á	   þann	   veg	   að	   það	  

hjálpar	  til	  við	  flokkun	  og	  greiningu	  mála	  sama	  hver	  eða	  hvar	  er	  verið	  að	  vinna	  að	  málinu	  

og	  auðveldar	  þannig	  barnaverndarstarfsmönnum	  vinnu	  sína	  og	  við	  greiningu	  mála.	  Áður	  

en	   SOF	   var	   tekið	   til	   notkunar	   voru	   skráningar	   mála	   mjög	   misjafnlega	   unnar	   milli	  

landshluta	   og	   milli	   starfsmanna	   en	   með	   komu	   SOF	   var	   markmiðið	   að	   auðvelda	  

skráningar	   mála	   og	   bæta	   samræmi	   skráninga	   á	   milli	   sveitarfélaga	   sem	   og	   að	   taka	   á	  

málum	   með	   svipuðum	   hætti	   (Freydís	   Jóna	   Freysteinsdóttir,	   2012).	   Því	   var	   sískráning	  

mála	  tekin	  upp	  og	  er	  málum	  allra	  nefnda	  safnað	  saman	   í	  hverjum	  mánuði.	  Með	  þessu	  

fyrirkomulagi	  er	  hægt	  að	  fá	  betri	  mynd	  yfir	  fjölda	  tilkynninga	  fyrir	  alla	  aðila	  sem	  koma	  að	  

barnaverndarmálum	  og	   getur	   það	   reynst	   gott	   fyrir	   hverja	   og	   eina	   nefnd	   að	   hafa	   slíka	  

yfirsýn	  yfir	  sín	  mál	  (Barnaverndarstofa,	  2012).	  

Barnaverndarmál	   hefst	   alltaf	   með	   tilkynningu	   til	   barnaverndarnefnda.	  

Barnaverndarstarfsmenn	  skera	   svo	  úr	  um	  hvort	  að	  málið	  verði	   tekið	  upp	  eftir	  að	  hafa	  

skoðað	   allar	   upplýsingar	   málsins.	   Tilkynningum	   til	   barnaverndarnefndar	   hefur	   farið	  

fjölgandi	  síðustu	  ár	  og	  hefur	  ástæða	  þess	  meðal	  annars	  verið	  rakin	  til	  efnahagshrunsins	  

árið	   2008	   og	   versnandi	   uppeldisskilyrðum	   barna.	   Einnig	   er	   almenningur	   orðinn	  

meðvitaðri	  um	  að	   tilkynna	  mál	   verði	  það	  vitni	   að	  óviðunandi	  uppeldisskilyrðum	  barna	  

sem	   er	   jákvætt	   þar	   sem	   barnaverndarmál	   eiga	   ekki	   heima	   á	   bakvið	   luktar	   dyr	  

(Barnaverndarstofa,	  2014).	  	  

	  

3.2 Fjöldi	  barna	  í	  barnavernd	  
Barnaverndartilkynningum	  fór	  mjög	  fjölgandi	  frá	  árinu	  2005	  en	  þær	  fóru	  frá	  því	  að	  vera	  

5.952	  árið	  2005	  upp	  í	  9.353	  árið	  2009.	  Aukningin	  á	  þessum	  fjórum	  árum	  er	  því	  um	  57%	  

sem	   er	   gríðarlega	   há	   tala.	   Fjöldi	   starfsmanna	   hjá	   barnaverndarnefndum	   hefur	   haldist	  

nokkuð	   stöðugur	   undanfarin	   ár	   svo	   aukning	   á	   starfsmannahaldi	   hefur	   ekki	   haldist	   í	  

hendur	  við	  fjölgun	  barnaverndarmála.	  Milli	  áranna	  2007	  og	  2008	  fækkaði	  tilkynningum	  

örlítið	  eða	  úr	  8.417	  árið	  2007	  niður	  í	  8.241	  árið	  2008	  (Barnaverndarstofa,	  2011).	  	  

Árið	   2013	   voru	   tilkynningar	   til	   barnaverndarnefnda	   8.615	   talsins	   samanborið	   við	  

7.953	   árið	   2012	   og	   var	   fjölgunin	   því	   um	   8%	   á	   milli	   ára.	   Árið	   2013	   komu	   flestar	  

tilkynningar	   upp	   í	   Reykjavík	   eða	   3.891	   talsins,	   2.015	   tilkynningar	   voru	   í	   nágrenni	  

Reykjavíkur	   (Hafnarfjörður,	   Garðabær,	   Kópavogur,	   Seltjarnarnes,	   Mosfellsbær	   og	  

Kjósarhreppur)	   og	   2.709	   af	   landsbyggðinni	   (öll	   önnur	   sveitarfélög	   landsins	   utan	  



	  11	  

Reykjavíkur	   og	   svokallaðs	   ,,nágrennis	   Reykjavíkur“).	   Árið	   2013	   voru	   tilkynningar	   frá	  

lögreglu	  44,1%	  talsins	  en	  tilkynningum	  frá	   lögreglu	  hefur	   farið	   fækkandi	   í	  gegnum	  árin	  

(Barnaverndarstofa,	  2014).	  

Barnaverndarstofa	  hefur	  gefið	  út	  tölulegar	  upplýsingar	  fyrir	  fyrstu	  níu	  mánuði	  ársins	  

2014	  samanborið	  við	  tölur	  frá	  fyrstu	  níu	  mánuðum	  ársins	  2013	  og	  fjölgaði	  tilkynningum	  

um	   6,6%.	   Í	   takt	   við	   fjölgun	   tilkynninga	   til	   barnaverndarnefnda	   fjölgaði	   að	   sama	   skapi	  

umsóknum	   til	   Barnaverndarstofu	   um	   meðferðir	   (Barnaverndarstofa,	   2014-‐

c).Tilkynningar	  til	  barnaverndarnefnda	  falla	  í	  nokkra	  flokka	  eftir	  ástæðum	  tilkynninga	  og	  

skiptast	  þeir	   í	   vanrækslu	  barna,	  þegar	  börn	  eru	  beitt	  ofbeldi,	   áhættuhegðun	  barna	  og	  

þegar	  heilsa	  eða	  líf	  ófædds	  barns	  er	  stefnt	  í	  hættu.	  	  

Undir	   vanrækslu	   fellur	   líkamleg	   vanræksla,	   vanræksla	   varðandi	   umsjón	   og	   eftirlit,	  

vanræksla	   varðandi	   nám	   og	   tilfinningaleg	   vanræksla.	   Heildarfjöldi	   tilkynninga	   vegna	  

vanrækslu	  eru	  3.116	  mál	  af	  8.615	  málum.	  Tilkynningar	  milli	  stúlkna	  og	  drengja	  skiptist	  

fremur	  jafnt	  í	  málum	  vanrækslu	  en	  18,2%	  mála	  eru	  vegna	  stúlkna	  og	  17,9%	  mála	  vegna	  

drengja.	   Vanræksla	   varðandi	   umsjón	   og	   eftirlit	   er	   algengasta	   ástæða	   tilkynninga	   í	  

þessum	   flokk	   og	   skipar	   2.628	   tilkynningar	   af	   þeim	   3.116	   sem	   bárust	   í	   heildina	  

(Barnaverndarstofa,	  2014-‐a).	  

Undir	   tilkynningar	   vegna	   ofbeldis	   falla	   tilfinningalegt/sálrænt	   ofbeldi,	   líkamlegt	  

ofbeldi	   og	   kynferðislegt	   ofbeldi.	   Heildarfjöldi	   tilkynninga	   vegna	   barna	   sem	   beitt	   eru	  

ofbeldi	   voru	   2.252	  mál	   af	   8.615	  málum.	   14,1%	  mála	   var	   vegna	   stúlkna	   og	   12%	   vegna	  

drengja.	   Tilfinningalegt/sálrænt	   ofbeldi	   er	   helsta	   ástæða	   tilkynninga	   eða	   1.174	  

tilkynningar	  af	  2.252	  heildartilkynningum	  í	  ofbeldisflokknum.	  (Barnaverndarstofa,	  2014-‐

a).	  

Helsta	   ástæða	   tilkynninga	   til	   barnaverndarnefnda	   árið	   2013	   er	   vegna	  

áhættuhegðunar	   barns	   og	   voru	   þær	   tilkynningar	   3.184	   talsins	   af	   heildarfjölda	  

tilkynninga	   sem	   voru	   8.615	   mál.	   Mikill	   kynjamunur	   er	   í	   málum	   sem	   snerta	  

áhættuhegðun	   en	   tilkynningar	   vegna	   stúlkna	   voru	   12,4%	   (1.064	   talsins)	   á	  móti	   24,6%	  

drengja	   (2.120	   talsins).	   Undirflokkar	   áhættuhegðunar	   eru	   neysla	   barns	   á	   vímuefnum,	  

barn	  stefnir	  eigin	  heilsu	  og	  þroska	  í	  hættu,	  afbrot	  barns,	  barn	  beitir	  ofbeldi	  og	  erfiðleikar	  

barns	  í	  skóla/skólasókn	  áfátt	  (Barnaverndarstofa,	  2014-‐a).	  

Í	  töflu	  1	  má	  sjá	  að	  heildarfjöldi	  tilkynninga	  vegna	  áhættuhegðunar	  fer	  ekki	  saman	  við	  

þá	  tölu	  sem	  áður	  var	  nefnd.	  

Tafla	  1.	  Tafla	  Áhættuhegðun	  barna	  árið	  2013	  

	  
Stúlkur	   Drengir	   Samtals	  

Neysla	  vímuefna	   208	   359	   567	  
Eigin	  heilsu	  og	  þroska	  stefnt	  í	  hættu	   494	   667	   1.161	  
Afbrot	  barns	   251	   783	   1.034	  
Barn	  beitir	  ofbeldi	   68	   278	   346	  
Erfiðleikar	  í	  skóla/skólasókn	  áfátt	   71	   107	   178	  
Áhættuhegðun	  samtals	   1092	   2194	   3.286	  
	  

Ástæðan	   er	   sú	   að	   eftir	   að	   yfirflokkur	   hefur	   verið	   valinn	   er	   leyfilegt	   að	  merkja	   við	  

fleiri	  en	  einn	  undirflokk	  eigi	  það	  við.	  Tilkynningar	  innan	  hvers	  aðalflokks	  stemma	  því	  ekki	  

endilega	   við	   heildartöluna	   þó	   að	   sameiginlegar	   tölur	   aðalflokkanna	   fjögurra	   geri	   það.	  

Þetta	   er	   einmitt	   raunin	   í	   flokknum	   áhættuhegðun	   og	   því	   stemma	   tölurnar	   ekki	  

(Barnaverndarstofa,	  2014-‐a).	  

Eins	  og	  sjá	  má	  í	  töflu	  1	  er	  fjölmennasti	  þátturinn	  í	  áhættuhegðun	  þegar	  barn	  stefnir	  

eigin	  heilsu	  og	  þroska	  í	  hættu	  og	  telur	  hann	  1.161	  af	  öllum	  þeim	  3.184	  tilkynningum	  sem	  

bárust	   í	   heildina	   vegna	   áhættuhegðunar.	   Í	   þessum	   hóp	   eru	   494	   tilkynningar	   vegna	  

stúlkna	  og	  667	  vegna	  drengja.	  Afbrot	  barns	  fylgir	  fast	  á	  hælana	  en	  þar	  eru	  tilkynningar	  

1.034	  og	  tilkynningar	  vegna	  drengja	  eru	  í	  afgerandi	  meirihluta.	  783	  drengir	  eru	  tilkynntir	  

vegna	  afbrots	   samanborið	  við	  251	   stúlku	  og	  er	  þetta	  mesti	   kynjamunurinn	   í	   flokknum	  

áhættuhegðun.	   567	   mál	   eru	   tilkynnt	   vegna	   neyslu	   vímuefna	   og	   þar	   má	   aftur	   sjá	  

töluverðan	   mun	   á	   kynjunum.	   Það	   er	   einkennandi	   fyrir	   undirflokka	   áhættuhegðunar	  

hversu	  mikill	  kynjamunur	  er	  til	  staðar	  en	  tilkynningar	  vegna	  stúlkna	  eru	  1.092	  mál	  á	  móti	  

2.194	  málum	  hjá	  drengjum	  (Barnaverndarstofa,	  2014-‐a).	  

Þegar	   tafla	   2	   er	   skoðuð	  má	   sjá	   að	   árið	   2013	   eru	   0-‐5	   ára	   börn	   sá	   hópur	   sem	   hvað	  

oftast	  var	  til	  skoðunar	  hjá	  barnaverndarnefndum	  og	  fór	  úr	  21,8%	  árið	  2009	  upp	  í	  27,6%	  

árið	  2013.	  

Tafla	  2.	  Aldursdreifing	  barna	  í	  barnaverndarmálum	  árin	  2009-‐2013.	  

 
2009	   2010	   2011	   2012	   2013	  

0-‐5	  ára	   21,8%	   23,9%	   24,7%	   25,9%	   27,6%	  
6-‐10	  ára	   25,3%	   25,7%	   26,2%	   27,2%	   26,6%	  
11-‐14	  ára	   25,9%	   23,1%	   23,2%	   23,8%	   22,4%	  
15-‐17	  ára	   23,8%	   24,0%	   22,2%	   20,0%	   20,0%	  
	  

Árin	  2012	  og	  2013	  voru	  fæst	  mál	  til	  skoðunar	  hjá	  barnaverndarnefndnum	  vegna	  15-‐

17	  ára	  unglinga	  eða	  20%	  bæði	  árin.	  Málum	  11-‐14	  ára	  barna	  fór	  fækkandi	  frá	  árinu	  2009	  

en	  þá	  voru	  25,9%	  mála	  til	  skoðunar	  hjá	  þeim	  og	  voru	  orðin	  22,4%	  árið	  2013.	  Hjá	  6-‐10	  ára	  

börnum	   helst	   dreifingin	   nokkuð	   jafnt	   á	   milli	   ára	   ,	   að	   jafnaði	   í	   kringum	   26%	  

(Barnaverndarstofa,	  2014-‐a).	  	  

Þegar	  fjölskyldugerð	  þeirra	  barna	  sem	  eru	  til	  meðferðar	  hjá	  barnaverndarnefndum	  er	  

skoðuð	  í	  töflu	  3	  er	  ljóst	  að	  flest	  börn	  bjuggu	  hjá	  einstæðri	  móður	  eða	  42,2%	  árið	  2013	  

miðað	  við	  35,6%	  sem	  bjuggu	  hjá	  báðum	  foreldrum	  sama	  ár.	  

Tafla	  3.	  Fjölskylduaðstæður	  barna	  í	  barnaverndarmálum	  árin	  2009-‐2013.	  

	  
2009	   2010	   2011	   2012	   2013	  

Barn	  býr	  hjá	  kynforeldrum	   36,7%	   34,4%	   34,2%	   33,9%	   35,6%	  
Barn	  býr	  hjá	  móður	   41,3%	   42,3%	   43,4%	   43,5%	   42,2%	  
Barn	  býr	  hjá	  föður	   5,4%	   5,8%	   5,5%	   5,7%	   5,4%	  
Barn	  býr	  til	  skiptis	  hjá	  móður/föður	   0,9%	   1,2%	   1,3%	   1,8%	   1,7%	  
Barn	  býr	  hjá	  móður	  og	  stjúpforeldri	   8,7%	   8,2%	   9,2%	   8,7%	   9,1%	  
	  

Þegar	  litið	  er	  á	  tölur	  áranna	  sem	  til	  skoðunar	  eru	  sést	  að	  árið	  2009	  var	  hæsta	  hlutfall	  

tillkynninga	  hjá	  börnum	  sem	  búa	  hjá	  kynforeldrum	  eða	  36,7%	  en	  það	  sama	  ár	  var	  lægsta	  

hlutfall	  tilkynninga	  vegna	  barna	  sem	  býr	  einungis	  hjá	  móður	  eða	  41,3%.	  Tölur	  barna	  sem	  

búa	  hjá	  kynforeldrum	  fór	  lækkandi	  eftir	  2009	  og	  náði	  lágmarki	  árið	  2012	  en	  hækkaði	  svo	  

um	  tæp	  2%	  árið	  2013.	  Hjá	  börnum	  sem	  búa	  einungis	  hjá	  móður	   fór	   tilfellum	  fjölgandi	  

eftir	  2009	  þar	  sem	  hámarki	  var	  náð	  árið	  2012	  en	  tilkynningum	  fækkaði	  um	  tæplega	  1%	  

árið	  2013.	  Tilkynningar	  til	  barnaverndanefnda	  vegna	  barna	  sem	  búa	  einungis	  hjá	  föður	  

hafa	   tekið	   frekar	   litlum	  breytingum	   frá	   árunum	  2009-‐2013	  og	   eru	   á	   bilinu	   5,4%-‐5,8%.	  

Hjá	  börnum	  sem	  búa	  til	  skiptis	  hjá	  móður	  og	  föður	  fer	  tilkynningum	  fjölgandi	  á	  milli	  ára	  

og	  var	  hlutfallið	  lægst	  2009	  með	  0,9%	  tilkynninga	  og	  fór	  hæst	  í	  1,8%	  árið	  2012.	  Það	  sem	  

meðal	  annars	  gæti	  útskýrt	  auknar	  tilkynningar	  í	  þessum	  flokki	  er	  að	  það	  færist	  í	  aukana	  

að	   börn	   dvelji	   til	   skiptis	   hjá	   foreldrum	   sínum,	   oftast	   í	   svokölluðu	   viku/viku	   skipulagi	  

(Barnaverndarstofa,	  2014-‐a).	  

Í	  tölum	  frá	  Hagstofu	  Íslands	  frá	  árinu	  2011	  voru	  615	  börn	  sem	  upplifðu	  sambúðarslit	  

foreldra	  og	  fór	  móðir	  með	  forsjá	  í	  58	  tilvikum	  á	  móti	  1	  tilviki	  hjá	  föður.	  Í	  einu	  tilviki	  fékk	  

annar	  en	   foreldri	   forsjá	  eða	   forsjáin	  var	  ótilgreind.	  Börn	   í	   sameiginlegri	   forsjá	  voru	  því	  

555	  sem	  sýnir	  að	   foreldrar	  kjósa	   í	  auknum	  mæli	  að	   fara	  sameiginlega	  með	  forsjá,	  ekki	  

síst	  vegna	  meginreglunnar	  sem	  sett	  var	  árið	  2006	  (Hagstofa	  Íslands,	  e.d.-‐b).	  þrátt	  fyrir	  að	  

foreldrar	  ákveði	  að	  fara	  sameiginlega	  með	  forsjá	  þurfa	  þeir	  að	  ákveða	  hjá	  hvoru	  þeirra	  

barnið	  muni	  eiga	  fasta	  búsetu	  og	  er	  það	  oftast	  hjá	  móður.	  Það	  skýrir	  gífurlegan	  mun	  á	  

fjölda	  tilkynninga	  milli	  þeirra	  sem	  bjuggu	  hjá	  móður	  og	  þeirra	  sem	  bjuggu	  hjá	  föður.	  	  

Í	   rannsókninni	  Áfram	  foreldrar.	  Rannsókn	  um	  sameiginlega	  forsjá	  og	  velferð	  barna	  

við	  skilnað	  foreldra	  (2000)	  er	  fjallað	  um	  reynsluna	  af	  sameiginlegri	  forsjá	  og	  varð	  ljóst	  að	  

þessi	   skipan	   gaf	   góða	   reynslu	  hjá	  meiri	   hluta	   foreldra	   (58%)	  og	   var	  niðurstaðan	   sú	   að	  

foreldrasamvinna	  var	  á	  jákvæðari	  nótum,	  foreldraábyrgð	  jafnari	  og	  minna	  um	  tortryggni	  

milli	  foreldranna	  (Sigrún	  Júlíusdóttir	  og	  Nanna	  K.	  Sigurðardóttir,	  2000).	  

Ýmis	   meðferðarúrræði	   eru	   í	   boði	   fyrir	   börn	   með	   áhættuhegðun.	   Stuðlar	   eru	   eitt	  

úrræði	   Barnaverndarstofu	   og	   þjónusta	   börn	   á	   aldrinum	   12-‐18	   ára	   vegna	   alvarlegra	  

hegðunarerfiðleika,	   vímuefnaneyslu	  og	  meintra	   afbrota.	  Meðferðin	   stendur	   að	   jafnaði	  

yfir	   í	   6-‐8	   vikur	   en	   einnig	   er	   starfrækt	   neyðarvistun	   á	   lokaðri	   deild	   í	   hámark	   14	   daga	   í	  

senn.	   Barnaverndarstofa	   rekur	   einnig	   þrjú	   meðferðarheimili	   á	   landsbyggðinni	   fyrir	  

ungmenni	  á	  aldrinum	  13-‐18	  ára	  og	  eitt	  vistheimili	  fyrir	  unglinga	  sem	  lokið	  hafa	  meðferð	  

á	   vegum	   Barnaverndarstofu	   og	   eiga	   ekki	   afturkvæmt	   á	   heimili	   sitt.	   Aðrar	   ráðstafanir	  

Barnaverndarstofu	  er	  fóstur	  barns	  þar	  sem	  fósturforeldrar	  sjá	  um	  umsjón	  barns.	  Fóstur	  

geta	  ýmist	  verið	  tímabundin,	  varanleg	  eða	  styrkt	  fóstur	  (Barnaverndarstofa,	  2014-‐a).	  

4 Kenningar	  

4.1 Kenningar	  um	  áhættuhegðun	  

Með	   áhættu	   er	   átt	   við	   ástand	   eða	   aðstæður	   sem	   auka	   líkurnar	   á	   vandamálum	   (Einar	  

Gylfi	   Jónsson,	  2001).	  Áhættuhegðun	  er	  notað	  yfir	  það	  vandamál	   sem	  á	  sér	   stað	  þegar	  

einstaklingur	   stofnar	   sjálfum	   sér	   og	   jafnvel	   öðrum	   í	   hættu	   með	   hegðun	   sinni	   og	  

gjörðum.	  Það	   sem	  að	   jafnaði	   er	   einkennandi	   fyrir	   börn	  með	  áhættuhegðun	  er	   að	  þau	  

eru	   frekar	  áræðin	  og	  gefin	   fyrir	  glannaskap.	  Þau	  hræðast	  ekki	  ókunnugar	  aðstæður	  og	  

hafa	   tilhneigingu	   til	   að	   taka	  meiri	   áhættu	   en	  önnur	   börn	   í	   leikjum	  og	   samskiptum	  við	  

aðra.	   Hér	   verður	   fjallað	   um	   þrjár	   kenningar	   sem	   tengjast	   áhættuhegðun	   barna	   og	  

unglinga	  (Einar	  Gylfi	  Jónsson,	  2001).	  

	  

4.1.1 Mikilvægi	  ólíkra	  tengsla	  

Það	   hvort	   ungmenni	   leiðast	   út	   í	   áhættuhegðun	   hefur	   töluvert	   að	   gera	   með	  

félagsskapinn	  sem	  þau	  eru	   í	   frá	  degi	   til	  dags	  og	  þau	  viðhorf	  og	  gildi	   sem	  eru	   ríkjandi	   í	  

vinahópnum.	   Félagsfræðingurinn	   Edwin	   Hardin	   Sutherland	   (1978)	   kom	   fram	   með	  

kenninguna	   um	  mikilvægi	   ólíkra	   tengsla	   (e.	   theory	   of	   differential	   associations.)	   Hann	  

hélt	  því	   fram	  að	  alls	  kyns	   frávikshegðun	  væri	   lærð	   í	   samskiptum	  við	  aðra	  þannig	  að	  ef	  

jafningjahópurinn	  er	  að	  stunda	  vafasama	  hegðun	  svo	  sem	  neyslu	  vímuefna	  og	  áfengis	  og	  

hópurinn	   líti	   á	   það	   jákvæðum	   og	   opnum	   augum	   þá	   eru	   aðrir	   í	   hópnum	   líklegri	   til	   að	  

tileinka	   sér	   þessa	   sömu	   hegðun.	   Þannig	   hefur	   jafningjahópurinn	   töluvert	   um	   það	   að	  

segja	   hvaða	   hætti	   unglingurinn	   tekur	   upp.	   Jafningjahópurinn	   getur	   skorið	   úr	   um	   það	  

hvort	  unglingar	  leiðast	  út	  í	  áhættuhegðun	  eða	  ekki	  (Sutherland	  og	  Cressey,	  1978.)	  	  

4.1.2 Félagsnámskenningin	  

Albert	  Bandura	  er	  einn	  helsti	  forsprakki	  félagsnámskenningarinnar	  en	  sú	  kenning	  leggur	  

út	   með	   að	   hegðun	   sé	   lærð.	   Hann	   leggur	   áherslu	   á	   að	   einstaklingar	   læra	  með	   því	   að	  

fylgjast	  með	  hegðun	  annarra	  og	  taka	  þessa	  hegðun	  síðan	  upp	  sjálfir.	  Unglingar	  horfa	  á	  

hegðun	   jafningja	   sinna	   og	   líkja	   gjarnan	   eftir	   henni	   til	   þess	   að	   falla	   í	   þetta	   félagslega	  

samþykkta	   form	   og	   vera	   ekki	   útundan.	   Þannig	   gæti	   beinn	   eða	   óbeinn	   þrýstingur	   frá	  

jafningjum	   orðið	   til	   þess	   að	   unglingar	   byrja	   að	   fikta	   ýmist	   við	   reykingar,	   áfengi	   eða	  

vímuefni	  (Anderson	  og	  Cramer-‐Benjamin,	  1999).	  	  

4.1.3 Félagslegt	  taumhald	  

Travis	   Hirschi	   kom	   fram	   með	   kenninguna	   um	   félagslegt	   taumhald	   (e.	   Social	   control	  

theory)	   sem	   er	   vel	   þekkt	   þegar	   kemur	   að	   því	   að	   skýra	   frávikshegðun	   einstaklinga.	  

Kenningin	  fjallar	  um	  að	  mannfólk	  líkist	  dýrum	  þar	  sem	  engin	  bönd	  stjórna	  okkur	  og	  allir	  

geta	   framkallað	   afbrigðilega	   hegðun	   þó	   að	   fæstir	   kjósi	   að	   gera	   það.	   Hirschi	   talar	   um	  

sterk	  tengsl	  einstaklinga	  við	  samfélagið	  og	  að	  sú	  tengsl	  hjálpi	  til	  við	  að	  halda	  afbrigðilegri	  

hegðun	   í	   skefjum	   en	  missi	   einstaklingur	   tengsl	   sín	   við	   samfélagið	   sé	   líklegra	   að	   hann	  

leiðist	  út	   í	   vímuefnaneyslu	  og	  afbrotahegðun.	  Samkvæmt	  Hirschi	  eru	   fjórir	  þættir	   sem	  

einstaklingar	  geta	  tileinkað	  sér	  til	  að	  sterk	  tengsl	  verði	  á	  milli	  hans	  og	  samfélagsins.	  Það	  

fyrsta	  eru	  geðtengsl	  þar	  sem	  mikilvægt	  er	  að	  eiga	  tengsl	  við	  fólk	  og	  stofnanir.	  Þannig	  er	  

æskilegt	  að	  börn	  og	  unglingar	  eigi	   í	  góðum	  samskiptum	  og	  sambandi	  við	  foreldra	  sína,	  

eignist	  vini	  sem	  eru	  á	  sama	  reki	  og	  þeir,	  hafi	  unun	  af	  því	  að	  mæta	  í	  skólann	  og	  leggja	  sig	  

fram	   við	   að	   þróa	   vitsmunalegan	   þroska	   sinn.	   Annar	   þátturinn	   er	   skuldbinding	   sem	   er	  

mikilvæg	  til	  að	  hafa	  langtíma	  markmið	  fyrir	  stafni.	  Þegar	  einstaklingar	  eyða	  tíma	  sínum	  í	  

uppbyggilega	  hluti	  svo	  sem	  að	  mennta	  sig,	  stunda	  atvinnu	  og	  byggja	  upp	  gott	  orðspor	  

eru	   þeir	   líklegri	   til	   að	   haldast	   á	   beinu	   brautinni.	   Þriðji	   þátturinn	   er	   að	   taka	   þátt	   í	  

hefðbundnum	  athöfnum	  sem	  gerir	  það	  að	  verkum	  að	  fólk	  hefur	  nóg	  fyrir	  stafni	  og	  hefur	  

því	  hvorki	  tíma	  né	  áhuga	  á	  vafasamri	  hegðun.	  Fjórði	  þátturinn	  er	  trú	  á	  siðferðisleg	  gildi	  

samfélagsins	  þar	  sem	  einstaklingar	  mynda	  tengsl	  við	  samfélagið	  og	  virða	  lög	  þess,	  gildi	  

og	   reglur.	   Ef	   þessir	   fjórir	   þættir	   eru	   sterkir	   hjá	   einstaklingum	   eru	   þeir	   ólíklegri	   til	   að	  

leiðast	  út	  í	  áhættuhegðun	  (Thio,	  2007).	  Tengsl	  unglinga	  við	  foreldra	  sína	  eru	  taldir	  einkar	  

mikilvægir	  í	  þessu	  samhengi.	  Þeir	  unglingar	  sem	  eru	  í	  góðum	  tengslum	  við	  foreldra	  sína	  

vilja	   síður	   valda	  þeim	  vonbrigðum	  með	   frávikshegðun	  og	  eru	  því	   næmari	   á	   væntingar	  

þeirra	  (Margrét	  Valdimarsdóttir	  og	  Jón	  Gunnar	  Bernburg,	  2007).	  	  

	  

4.2 Kenningar	  Baumrind	  

Þó	   mörg	   ungmenni	   eigi	   að	   einhverju	   leyti	   í	   erfiðum	   samskiptum	   við	   foreldra	   sína	   á	  

unglingsárum	  þá	  á	  það	  þrátt	  fyrir	  allt	  ekki	  við	  um	  öll	  ungmenni.	  Athyglivert	  er	  að	  skoða	  

samhengi	   á	   milli	   þeirra	   ungmenna	   sem	   teljast	   á	   einhvern	   hátt	   erfiðir	   í	   háttalagi	   og	  

lunderni	   og	   það	   hvernig	   uppeldishættir	   foreldranna	   eru.	   Einhver	   hluti	   af	   börnum	   fær	  

mikla	  athygli	   frá	   foreldrum	  sínum	  á	  meðan	  önnur	   fá	  minni	  athygli,	   sumir	   foreldrar	  eru	  

eftirlátssamir	   á	   meðan	   aðrir	   foreldrar	   eru	   strangir.	   Aðstæður	   og	   uppeldishættir	   á	  

heimilum	  geta	  því	  verið	  mjög	  mismunandi	  á	  milli	  fjölskyldna	  og	  verður	  skoðað	  hvort	  að	  

ákveðnar	  tegundir	  uppeldis	  séu	  líklegri	  til	  að	  skila	  sér	  í	  heilbrigðum	  þroska	  barna.	  Það	  er	  

þó	   vert	   að	   athuga	   að	   þó	   að	   hegðun	   barna	   er	   yfirleitt	   skoðuð	   sem	   ávöxtur	   af	   hegðun	  

foreldra	   þeirra,	   þá	   hefur	   hegðun	   barna	   einnig	   áhrif	   á	   hegðun	   foreldra	   (Cicarelli	   og	  

White,	  2013).	  

Sálfræðingurinn	   Diana	   Baumrind	   hefur	   skilgreint	   uppeldishætti	   foreldra	   í	   fjóra	  

mismunandi	   flokka	   eftir	   því	   hvernig	   þeir	   tengjast	   börnum	   sínum	   og	   ala	   þau	   upp.	  

Flokkarnir	   fjórir	  kallast	   leiðandi	   foreldrar,	  eftirlátir,	   skipandi	  og	  afskiptalausir	   foreldrar.	  

Það	   sem	   einkennir	   uppeldisstíl	   leiðandi	   foreldra	   er	   mikill	   agi,	   hlýja,	   stuðningur	   og	  

uppörvun.	  Þeir	  ýta	  undir	  þroskaða	  hegðun	  barna	  sinna	  og	  taka	  vel	  á	  móti	  hugmyndum	  

þeirra.	  Það	  fer	  ekki	  á	  milli	  mála	  hvað	  er	  leyfilegt	  og	  hvað	  ekki,	  foreldrarnir	  eru	  hvetjandi	  

og	  sjónarmið	  beggja	  aðila	   fá	  að	  njóta	  sín.	  Það	  er	  skýrt	  og	  vel	  greint	   frá	  væntingum	  og	  

reglum	  varðandi	  þátttöku	  barnsins	  á	  heimilinu,	  frammistöðu	  í	  skóla	  og	  hegðun	  þeirra	  við	  

fjölskyldumeðlimi,	   jafningja	   og	   fullorðna	   utan	   heimilisins.	   Eftirlátir	   foreldrar	   eru	  

umburðarlyndir	   gagnvart	   börnum	   sínum	   en	   leyfa	   þeim	   að	   komast	   upp	   með	   ýmsa	  

óæskilega	   hegðun	   og	   börnin	   búa	   yfir	   töluverðu	   frjálsræði.	   Foreldra	   skortir	   að	   setja	  

börnunum	  skýr	  mörk,	  þeir	  setja	   fáar	  reglur	  og	  fylgja	  þeim	  lítið	  eftir.	  Þeir	   leyfa	  börnum	  

sínum	   ekki	   að	   taka	   þátt	   í	   ákvarðanatökum	   en	   sýna	   þeim	   þó	   hlýju.	   Vart	   verður	   við	  

undanlátssemi	   og	   þeir	   forðast	   árekstra	   við	   börnin.	   Skipandi	   foreldrar	   stjórna	   börnum	  

sínum	  með	   ströngum	   reglum,	  þeir	   setja	   boð	  og	  bönn	   sem	  börnunum	  ber	   að	   virða	  og	  

refsa	   þeim	   fyrir	  misgjörðir.	   Reglur	   og	   skipanir	   eru	   skýrar	   og	   þeim	  ber	   að	   fara	   eftir	   án	  

útskýringa.	  Það	  er	  lítið	  um	  röksemdafærslur	  og	  börnin	  upplifa	  ekki	  þá	  hlýju	  og	  uppörvun	  

sem	  þau	  ættu	   að	   fá.	  Hjá	  afskiptalausum	   foreldrum	  er	   lítið	  um	  aga	  og	  hlýju.	   Þeir	   gera	  

engar	   kröfur	   til	   barna	   sinna	   og	   setja	   þeim	   engin	   mörk.	   Það	   má	   því	   segja	   að	   algjört	  

stjórnleysi	   sé	   í	   gangi.	   Börnin	   fá	   enga	   ástúð	   og	   litla	   athygli	   og	   það	   jaðrar	   í	   raun	   við	  

vanrækslu	  í	  garð	  þeirra	  (Sigrún	  Aðalbjarnardóttir,	  2004).	  	  

5 Rannsóknir	  á	  áhættuhegðun	  
Mikið	  hefur	  verið	  rannsakað	  og	  ritað	  um	  áhættuhegðun	  ungmenna.	  Flestir	   fræðimenn	  

eru	   því	   sammála	   að	   bakgrunnur	   einstaklinga	   hefur	  mikið	   um	   það	   að	   segja	   hvort	   þeir	  

leiðast	  út	  í	  áhættuhegðun	  eður	  ei.	  	  

Samkvæmt	  David	  og	  Douglas	  (2005)	  eiga	  öll	  ungmenni	  á	  hættu	  á	  því	  að	  lenda	  í	  

áhættuhóp	  sem	  getur	  leitt	  þau	  út	  í	  óæskilega	  hegðun.	  Þau	  geta	  sveiflast	  í	  og	  úr	  þessum	  

aðstæðum,	   staldrað	   þar	   í	   lengri	   tíma	   eða	   skemri	   og	   fer	   það	   eftir	   persónulegum	   og	  

félagslegum	   aðstæðum.	  Menntun	   hefur	   einnig	   áhrif	   sem	   og	   fjölskyldumunstur	   (David	  

Capuzzi,	  Douglas	  R.	  Gross	  og	  Alexandria,	  2004).	  	  

Í	   langtímarannsóknum	  sem	  leitast	  við	  að	  skoða	  hvaða	  þættir	  í	  skapgerð	  og	  hegðun	  

barna	  hafa	  forspárgildi	  varðandi	  vandamál	  síðar	  á	  ævinni	  hefur	  komið	  í	  ljós	  að	  börn	  sem	  

sýna	   áhættuhegðun	   á	   unga	   aldri	   eru	   líklegri	   en	   önnur	   börn	   til	   að	   fikta	   við	   áfengi	   og	  

reykingar	   á	   unglingsárunum	   (Einar	   Gylfi	   Jónsson,	   2001).	   Þau	   börn	   sem	   eiga	   við	  

áhættuhegðun	   að	   stríða	   eiga	   það	   til	   að	   vera	   haldin	   andfélagslegri	   hegðun	   en	  

andfélagsleg	   hegðun	   er	   oft	   útskýrð	   þannig	   að	   hún	   brýtur	   gegn	   ríkjandi	   viðmiðum	   og	  

gildum	  samfélagsins.	  Hugtakið	   vísar	  bæði	   í	   duldar	  og	   sjáanlegar	  birtingamyndir	   líkt	  og	  

afbrot,	   vímuefnaneyslu,	   skemmdarverk,	   árásargirni	   og	   ögrandi	   hegðun	   (Hindshaw	   og	  

Zupan,	  1997).	  Hjá	  sumum	  börnum	  koma	  hegðunarvandamál	  fram	  strax	  á	  leikskólaaldri.	  

Patterson,	   Debaryshe	   og	   Ramsey	   (1990)	   settu	   fram	   líkan	   en	   samkvæmt	   þeim	   byrjar	  

hegðunarvandi	  að	  þróast	  á	  unga	  aldri	  sökum	  skorts	  á	  aga,	  stuðningi	  og	  eftirliti	  og	  birtist	  

oft	  í	  hegðunarvanda	  í	  leikskóla	  sem	  síðan	  þróast	  út	  í	  frekari	  áhættuhegðun	  eftir	  því	  sem	  

barnið	  eldist	  (Petterson,	  DeBaryshe	  og	  Ramsey,	  1990).	  

Hérlendis	   hafa	   margar	   rannsóknir	   verið	   framkvæmdar	   til	   að	   reyna	   að	   útskýra	   og	  

finna	  út	  hvers	   vegna	  áhættuhegðun	  hefst	  og	  þróast	  hjá	  börnum.	  Nokkur	   áhættuatriði	  

eru	  þar	  talin	  standa	  öðrum	  fremur	  og	  verður	  farið	  yfir	  þau	  í	  þessum	  kafla.	  	  

	  

5.1 Neysla	  vímuefna	  og	  reykinga	  

Þórólfur	   Þórlindsson	   (1998)	   framkvæmdi	   rannsókn	   á	   vímuefnaneyslu	   unglinga	   í	   efstu	  

bekkjum	   grunnskóla	   og	   komst	   að	   því	   að	  mjög	   sterkt	   samband	   var	   á	  milli	   reykinga	   og	  

neyslu	  nemenda	  á	  áfengi	  og	  öðrum	  vímuefnum	  og	  þess	  hve	  algengt	  var	  að	  slík	  neysla	  

tíðkaðist	   í	  vinahópnum.	  Sem	  dæmi	  má	  nefna	  að	  undir	  1%	  drengja	  og	  stúlkna	  sem	  áttu	  

enga	   vini	   sem	   neyttu	   áfengis	   höfðu	   orðið	   ölvuð	   síðustu	   30	   daga	   sem	   könnunin	   var	  

framkvæmd	  á	  meðan	  77%	  drengja	  og	  71%	  stúlkna	  sem	  sögðu	  að	  nær	  allir	   vinir	  þeirra	  

drukku	   áfengi,	   höfðu	   orðið	   ölvuð	   síðustu	   30	   daga	   (Þórólfur	   Þórlindsson	   o.fl,	   1998).	  

Rannsókn	   Þórólfs	   er	   skýrt	   dæmi	   um	   félagsnámskenningu	   Albert	   Bandura	   þar	   sem	  

einstaklingar	   fylgjast	  með	   hegðun	   annarra	   og	   taka	   upp	   sömu	   hegðun	   eftir	   að	   hún	   er	  

orðin	  lærð	  (Anderson	  og	  Cramer-‐Benjamin,	  1999).	  

Jóhanna	   Rósa	   Arnardóttir	   (2011)	   hefur	   framkvæmt	   rannsóknir	   sem	   snerta	  

áhættuþætti	  varðandi	  vímuefnaneyslu	  ungmenna	  og	  komst	  að	  því	  í	  rannsóknum	  sínum	  

að	   ungmenni	   sem	   búa	   einungis	   hjá	   öðru	   foreldri	   eða	   foreldri	   sínu	   og	   stjúpforeldri	   er	  

frekar	  boðin	  fíkniefni	  en	  þeim	  sem	  búa	  hjá	  báðum	  foreldrum	  sínum	  og	  eru	  þau	  einnig	  

líklegri	   til	  að	  hafa	  notað	  vímuefni.	  Að	  sama	  skapi	  voru	  þau	  ungmenni	  sem	  höfðu	  reykt	  

eða	   verið	   boðin	   fíkniefni	   ekki	   í	   jafn	   góðum	   tengslum	   við	   foreldra	   sína	   (Jóhanna	   Rósa	  

Arnardóttir,	  2011).	  	  

	  

5.2 Áhrif	  skilnaðar	  
Í	  rannsókn	  Sigrúnar	  Júlíusdóttur	  um	  reynslu	  íslenskra	  barna	  af	  skilnaði	  kom	  fram	  að	  mun	  

fleiri	  ungmenni	  sem	  ekki	  bjuggu	  með	  báðum	  foreldrum	  fluttu	  að	  heiman	  vegna	  þeirrar	  

ástæðu	   að	   þau	   langaði	   að	   losna	   að	   heiman	   heldur	   en	   þau	   ungmenni	   sem	   bjuggu	   hjá	  

báðum	   foreldrum.	   Að	   búa	   á	   heimili	   hjá	   báðum	   foreldrum	   gerði	   það	   að	   verkum	   að	  

ungmennin	   bjuggu	   lengur	   á	   heimilinu	   en	   þau	   ungmenni	   sem	   bjuggu	   hjá	   einstæðu	  

foreldri	  eða	  foreldri	  og	  stjúpforeldri,	  en	  þau	  fóru	  frekar	  fyrr	  að	  heiman.	  Þannig	  voru	  13%	  

þátttakenda	   í	   rannsókninni	   sem	  sögðust	  hafa	   flutt	  að	  heiman	  vegna	  skilnaðar	   foreldra	  

sinna.	   Af	   þeim	   sem	  upplifðu	   skilnað	   foreldra	   sinna	   sögðust	   24%	   hafa	   flutt	   að	   heiman	  

vegna	  þess	   að	   þau	   langaði	   að	   losna	   af	   heimilinu	   en	   þeir	   sem	  höfðu	   ekki	   reynsluna	   af	  

skilnaði	  foreldra	  vildu	  í	  8%	  tilvika	  flytja	  að	  heiman	  til	  að	  losna	  af	  heimilinu.	  Þátttakendur	  

í	   rannsókninni	   höfðu	  margir	   reynslu	   af	   breytingum	   á	   lífi	   sínu	   eftir	   skilnað	   foreldra	   en	  

81%	   svarenda	   sögðu	   að	   miklar	   eða	   talsverðar	   breytingar	   hefðu	   orðið	   vegna	  

fjárhagsþrenginga	   fjölskyldunnar	   (Sigrún	   Júlíusdóttir,	   Jóhanna	   Rósa	   Arnardóttir	   og	  

Guðlaug	  Magnúsdóttir,	  2008).	  	  

Goldscheider	  og	  Goldscheider	  (1999)	  vildu	  meina	  að	  ástæður	  þess	  að	  ungmenni	  fara	  

snemma	  að	  heiman	  sé	  ástæða	  svokallaðra	  ,,push	  factors“,	  það	  er,	  neikvæðar	  aðstæður	  

á	   heimilinu	   gera	   það	   að	   verkum	   að	   ungmennin	   kjósa	   að	   flytja	   að	   heiman.	   Fjölmargar	  

rannsóknir	  hafa	  staðfest	  að	  ungmenni	  alin	  upp	  af	  einstæðu	  foreldri	  og	  sérstaklega	  þau	  

sem	  alin	  eru	  upp	  af	   foreldri	  og	  stjúpforeldri	   fari	   fyrr	  að	  heiman	  sökum	  ágreinings	  milli	  

ungmenna	  og	  foreldra	  (Goldscheider	  og	  Goldscheider,	  1999).	  

Gerðar	   hafa	   verið	   rannsóknir	   á	   stúlkum	   annars	   vegar	   og	   drengjum	   hins	   vegar	   í	  

aðskildum	   hópum	   og	   kom	   í	   ljós	   að	   áhrif	   skilnaðar	   sést	   fyrr	   hjá	   strákum	   og	   er	   oft	  

dramatískari	   ef	   eitthvað	   er.	   Strákar	   áttu	   það	   einkum	   til	   að	   vera	   árásarhneigðari.	   Á	  

meðan	   eru	   stelpur	   ekki	   að	   sýna	   breytingu	   á	   hegðun	   sinni	   jafn	   fljótt	   og	   strákar	   en	  

neikvæð	  hegðun	  þeirra	  nær	  hámarki	  á	  unglingsárum	  og	  birtist	  hún	  þá	   í	  einhverskonar	  

uppreisn.	   Þær	   eru	   þá	   líklegar	   til	   að	   strjúka	   að	   heiman,	   skrópa	   í	   skóla	   og	   eiga	  

kynferðislegt	   samneyti	   með	   mörgum	   strákum	   (Kendra,	   2011).	   Sálfræðingar	   og	  

rannsóknarmenn	  benda	  á	   að	  oft	   er	  það	   tíminn	   fyrir	   skilnaðinn	   sem	  hefur	  hvað	  verstu	  

áhrifin	  á	  geðheilsu	  og	  hegðun	  barna	  en	  börn	   taka	  eftir	  og	  skynja	  þegar	   fer	  að	  kulna	  á	  

milli	  foreldra	  sinna	  og	  veita	  því	  gaum	  þegar	  þau	  sýna	  hvort	  öðru	  litla	  sem	  enga	  athygli.	  

Það	  hefur	  ekki	  góð	  áhrif	  á	  börn	  að	  verða	  vitni	  að	  þessum	  kulda	  á	  milli	  foreldra	  sinna	  og	  

hjá	  börnum	  sem	  búa	  við	  þessar	  aðstæður	  sýna	  þau	  verstu	  hegðunina	  fyrir	  skilnaðinn	  en	  

síðan	   dregur	   úr	   áhættuhegðun	   þeirra	   þegar	   skilnaðurinn	   hefur	   gengið	   yfir	   (Kendra,	  

2011).	  	  

Í	  erlendum	  rannsóknum	  kemur	  greinilega	  fram	  að	  búseta,	  skilnaðartíðni	  og	  félagsleg	  

staða	  foreldra	  hefur	  mikið	  um	  það	  að	  segja	  hvort	  börn	  þeirra	  komi	  til	  með	  að	  beita	  aðra	  

ofbeldi	  og	  verða	  sjálf	  fyrir	  ofbeldi.	  Ekki	  er	  raunhæft	  að	  yfirfæra	  þessar	  niðurstöður	  beint	  

yfir	   á	   Ísland	   þar	   sem	   þjóðfélög	   erlendis	   geta	   um	  margt	   verið	   ólík	   því	   sem	   gengur	   og	  

gerist	   á	   Íslandi.	   Í	   rannsókn	   á	   ofbeldishegðun	   sem	   framkvæmd	   var	   á	   íslenskum	  

ungmennum	   var	   landinu	   skipt	   í	   þrjú	   svæði	   og	   kom	   í	   ljós	   að	   lítið	   samband	   er	   á	   milli	  

ofbeldis	  unglinga	  og	  búsetu	  þeirra.	  Sambýlisstaða	  foreldra	  hefur	  þó	  áhrif	  þegar	  kannað	  

var	   fyrir	   þeirri	   breytu	   og	   var	   svarhlutfall	   þeirra	   stúlkna	   og	   drengja	   sem	   beitt	   höfðu	  

ofbeldi	   hærra	   hjá	   þeim	   sem	   bjuggu	   einungis	   hjá	   öðru	   foreldri	   sínu	   eða	   foreldri	   og	  

stjúpforeldri.	  Þegar	  skoðað	  var	  áhrif	  menntunar	   foreldris	  kom	   í	   ljós	  að	  sú	  breyta	  hafði	  

ekki	  marktæk	  áhrif	  á	  það	  hvort	  ungmenni	  beytti	  ofbeldi	  eða	  ekki	  (Rannsókn	  og	  greining,	  

2000).	  

5.3 Áhrif	  uppeldisaðferða	  
Rannsóknir	   á	   því	   hvernig	   foreldrar	   hegða	   uppeldi	   unglinga	   sinna	   og	   því	   hvaða	   braut	  

unglingarnir	  feta	  hefur	  þótt	  athyglivert	  málefni	  og	  mikið	  verið	  rannsakað.	  Almennt	  sýna	  

niðurstöður	   að	   ungmenni	   sem	   hafa	   verið	   alin	   upp	   af	   foreldrum	   með	   leiðandi	  

uppeldishætti	  eru	  sálfélagslega	  þroskaðari	  en	   jafnaldrar	  þeirra	  sem	  hafa	  verið	  alin	  upp	  

af	  eftirlátum,	  skipandi	  eða	  afskiptalausum	  foreldrum.	  Börn	  sem	  eru	  alin	  upp	  á	  leiðandi	  

hátt	   sýna	   meiri	   ábyrgð,	   eru	   samkvæm	   sjálfum	   sér,	   búa	   yfir	   meiri	   sköpunargleði	   og	  

greind,	   forvitni	   drífur	   þau	   áfram	   og	   þeim	   gengur	   almennt	   vel	   í	   námi.	   Það	   ber	   þó	   að	  

skoða	  að	  þó	  foreldrar	  séu	  færir	  um	  að	  ala	  börnin	  sín	  upp	  á	  einhvern	  ákveðinn	  hátt	  þá	  

geta	   systkini	   verið	  mjög	   ólík	   og	   það	   þarf	   ekki	   að	   vera	   að	   öll	   systkini	   bregðist	   eins	   við	  

uppeldisháttum	  foreldra	  sinna.	  Það	  eru	  einkum	  þrjár	  ástæður	  fyrir	  því	  að	  börn	  foreldra	  

með	  leiðandi	  uppeldishætti	  gengur	  jafn	  vel	  í	  lífinu	  og	  raun	  virðist.	  Foreldrarnir	  nota	  gott	  

jafnvægi	  á	  milli	  sjálfstæði	  og	  aga	  og	  gefa	  börnunum	  þannig	  tækifæri	  á	  að	  finna	  sig	  með	  

leiðbeiningum	   frá	   þeim.	   Leiðandi	   foreldrar	   eru	   líklegri	   til	   að	   eiga	   í	   heilbrigðum	  

samskiptum	  við	  börn	  sín	  þar	  sem	  rökstuðningur	  og	  tillitsemi	  er	  í	  fyrirrúmi.	  Mikil	  hlýja	  er	  

á	  milli	  unglinga	  og	  leiðandi	  foreldra	  og	  eru	  unglingar	  líklegri	  til	  að	  mynda	  góð	  tengsl	  við	  

foreldra	  sína	  þar	  sem	  þau	   líta	  upp	  til	  þeirra	  og	  virða	  þau,	  sem	  gerir	  það	  að	  verkum	  að	  

þau	  eru	  opnari	   fyrir	   áhrifum	  sem	   foreldrarnir	   geta	  haft	   á	  þau.	  Unglingar	   sem	  hafa	  átt	  

gott	  og	  hlýtt	  samband	  við	  foreldra	  sína	  eru	  líklegri	  til	  að	  hafa	  svipaðar	  skoðanir	  á	  hlutum	  

og	  svipuð	  gildi	  þegar	  kemur	  að	  lífinu	  sjálfu	  (Sigrún	  Aðalbjarnardóttir,	  2004).	  	  

Það	   getur	   reynst	   foreldrum	   sem	   slitið	   hafa	   samvistum	   erfitt	   að	   finna	   milliveg	   í	  

uppeldinu	  þar	  sem	  ólíkar	  skoðanir	  á	  uppeldi	  barna	  eftir	  skilnað	  geta	  komið	  fram.	  Heima	  

hjá	  móður	  barns	  geta	  ákveðnar	  reglur	  og	  venjur	  verið	  við	  lýði	  á	  meðan	  allt	  aðrar	  reglur	  

þrífast	  hjá	  föður	  þess.	  Þetta	  getur	  orðið	  ruglingslegt	  fyrir	  barnið	  sem	  leyfðir	  eru	  ákveðnir	  

hlutir	  hjá	  móður	  sinni	  en	  fer	  síðan	  til	  föður	  síns	  og	  þar	  eru	  þessir	  sömu	  hlutir	  bannaðir	  

(Sigrún	  Júlíusdóttir,	  Jóhanna	  Rósa	  Arnardóttir	  og	  Guðlaug	  Magnúsdóttir,	  2008).	  	  

Sigrún	   Aðalbjarnardóttir	   framkvæmdi	   langtímarannsókn	   á	   1300	   reykvískum	  

unglingum	  í	  9.	  bekk	  árið	  2004.	  Svarhlutfallið	  var	  91%	  og	  var	  unglingunum	  fylgt	  eftir	  frá	  

14-‐17	   ára	   aldri.	   Markmiðið	   var	   að	   kanna	   mismunandi	   uppeldisaðferðir	   foreldra	   og	  

hvernig	   þær	   tengjast	   samskiptaþroska	   unglinganna.	   Niðurstöður	   þessarar	   rannsóknar	  

leiddi	  í	  ljós	  að	  þeir	  14	  ára	  unglingar	  sem	  upplifðu	  foreldra	  sína	  sem	  leiðandi	  sýndu	  meiri	  

samskiptaþroska	   en	   unglingar	   sem	   áttu	   eftirláta,	   skipandi	   eða	   afskiptalausa	   foreldra.	  

Þeir	   unglingar	   sem	   áttu	   afskiptalausa	   foreldra	   komu	   hvað	   verst	   út	   varðandi	  

samskiptaþroska	  eins	  og	  við	  var	  að	  búast.	  Athyglvert	  er	  að	  við	  niðurstöðurnar	  virtist	  ekki	  

skipta	  hvort	  um	  stúlkur	  eða	  drengi	  var	  að	   ræða,	  hvernig	   lundarfar	  unglinganna	  var	  og	  

hvernig	  fjölskyldugerð	  og	  stéttarstaða	  foreldranna	  var	  háttað	  (Sigrún	  Aðalbjarnardóttir,	  

2004).	  	  

Í	   annarri	   rannsókn	   framkvæmdri	   af	   Sigrúnu	   Aðalbjarnardóttur	   og	   Leifi	   Geir	  

Hafsteinssyni	  (1998)	  var	  um	  1100	  reykvískum	  unglingum	  fylgt	  eftir	  frá	  14	  til	  17	  ára	  aldri.	  

Spurningalistar	   voru	   lagðir	   fyrir	   ungmennin	   þrjú	   ár	   í	   röð	   til	   að	   kanna	   áfengis-‐	   og	  

fíkniefnaneyslu	  þeirra	  ásamt	  uppeldisháttum	  foreldra	  og	  áfengisneyslu	  foreldra	  og	  vina.	  

Niðurstöður	  rannsóknarinnar	  leiddu	  í	  ljós	  að	  til	  að	  forvarnarstarf	  virki	  sem	  fyrirbyggjandi	  

aðgerð	  er	  brýnt	  að	  foreldrar	  efli	  og	  temji	  sér	  að	  nota	  leiðandi	  uppeldishætti.	  Unglingar	  

sem	  bjuggu	  við	  leiðandi	  og	  eftirláta	  uppeldishætti	  voru	  ólíklegri	  til	  að	  hafa	  neitt	  áfengis	  

við	  14	  ára	  aldur	  en	  unglingar	  sem	  bjuggu	  við	  afskiptalausa	  uppeldishætti.	  Þegar	  neysla	  

áfengis,	   reykingar	  og	  hassneysla	   var	   skoðuð	  kom	   í	   ljós	   að	  unglingar	   leiðandi	   foreldara	  

neyttu	  í	  öllum	  tilfellum	  síst	  þessara	  vímuefna	  á	  meðan	  börn	  afskiptalausra	  foreldra	  voru	  

hvað	  verst	  staddir.	  Einnig	  hafði	  áfengisneysla	  foreldra	  áhrif	  á	  áfengisneyslu	  unglinga	  við	  

14	  ára	  aldur	  þar	  sem	  unglingar	  voru	  líklegri	  til	  að	  hafa	  neytt	  áfengis	  14	  ára	  ef	  foreldrar	  

þeirra	  drukku	  og	  er	  það	  skýrt	  dæmi	  um	  félagsnámskenninguna	  (Sigrún	  Aðalbjarnardóttir	  

og	  Leifur	  Geir	  Hafsteinsson,	  1998).	  	  

Foreldrar	  sem	  setja	  skýrar	  reglur	  og	  fylgja	  þeim	  á	  sanngjarnan	  hátt,	  af	  ákveðni	  og	  af	  

virðingu	   fyrir	  börnum	  sínum,	   leggja	  áherslu	  á	  að	  vera	   í	  góðum	  samskiptum	  við	  þau	  og	  

sýna	   því	   sem	   börnin	   hafa	   fyrir	   stafni	   áhuga,	   eru	   þeir	   foreldrar	   sem	   hafa	   sterkasta	  

forvarnargildið	   gegn	   þeim	   áhættuþáttum	   sem	   kunna	   að	   vera	   til	   staðar	   í	   lífi	   barnsins.	  

Rannsóknir	   hafa	   sýnt	   fram	   á	   að	   því	   meiri	   tíma	   sem	   börn	   og	   unglingar	   eyða	   með	  

foreldrum	  sínum	  því	  minni	   líkur	  eru	  á	   að	  þau	   leiðist	  út	   af	  beinu	  brautinni,	   til	   dæmis	   í	  

áfengis-‐	  og	  fíkniefnaneyslu	  (Árni	  Einarsson	  og	  Guðni	  R.	  Björnsson,	  2001).	  

Einar	   Gylfi	   Jónsson	   (1994)	   hefur	   mikla	   reynslu	   af	   vinnu	   með	   unglingum	   í	  

áhættuhegðun.	  Hann	  heldur	   því	   fram	  að	  þegar	   áhættuhegðun	  unglinga	   ber	   á	   góminn	  

virðist	  það	  alltaf	  vera	  mál	  málanna	  að	  finna	  sökudólg	  fyrir	  slæmri	  hegðun	  þeirra.	  Oftast	  

er	   foreldrum	   kennt	   um	   hegðun	   unglinga	   og	   eru	   einstæðar	   mæður	   undir	   sérstakri	  

smásjá.	  Vandamálið	  við	  að	  kenna	  foreldrum	  alfarið	  um	  hegðun	  unglinga	  er	  sú	  að	  aðrir	  

fría	   sig	   ábyrgð	   en	   Einar	   telur	   að	   það	   er	   ekki	   bara	   foreldra	   að	   sinna	   unglingum.	  

Fjölskyldan	  ber	  megin	  ábyrgð	  á	  uppeldinu	  en	  samfélagið	  þarf	  að	  vera	  betur	  í	  stakk	  búið	  

til	  þess	  að	  finna	  raunhæfar	  lausnir	  á	  vandamáli	  og	  það	  gerist	  ekki	  með	  þessari	  stimplun	  

á	   foreldra.	   Vandamálið	   gæti	   einnig	   verið	   að	   foreldrar	   séu	   hræddir	   við	   að	   hætta	   sér	   á	  

heimavöll	   unglinga	   og	   viti	   í	   raun	   alltof	   lítið	   um	   hagi	   barna	   sinna	   og	   hvað	   þau	   eru	   að	  

viðhafast	  frá	  degi	  til	  dags.	  Einar	  telur	  að	  besta	  forvörn	  við	  áhættuhegðun	  barna	  sé	  sú	  að	  

foreldrar	   séu	   vel	   á	   verði	   í	   lífi	   barna	   sinna,	   þekki	   til	   vina	   þeirra	   og	   séu	   í	   sambandi	   við	  

foreldra	  vinanna	  (Einar	  Gylfi	  Jónsson,	  1994).	  

	  

5.4 Áhrif	  tómstunda	  

Í	  rannsókn	  framkvæmdri	  af	  Rannsókn	  og	  greiningu	  á	  reglulegu	  tónlistarnámi	  ungmenna	  í	  

9.	  og	  10.	  bekk	  var	  afgerandi	  munur	  á	  skólaupplifun	  ungmenna	  eftir	  því	  hvort	  þau	  voru	  í	  

tónlistarnámi	  eður	  ei.	   Einkunnir	   voru	  almennt	   töluvert	  hærri,	  þau	  voru	  ánægðari	  með	  

árangur	   sinn	   í	   skólanum,	   áttu	   auðveldara	   með	   námið	   en	   skólafélagar	   sínir	   sem	   ekki	  

stunduðu	   tónlistarnám	  og	   voru	  betur	   undirbúin	   fyrir	   kennslustundir.	   Í	   sömu	   rannsókn	  

kom	  einnig	  fram	  að	  menntun	  foreldra	  hafði	  sterk	  áhrif	  á	  líkur	  þess	  að	  ungmennum	  gekk	  

vel	   í	   námi.	   Einnig	   kom	   í	   ljós	   að	   annars	   konar	   tómstundir	   svo	   sem	   iðkun	   íþrótta,	  

samverustundir	   með	   foreldrum,	   stuðningur	   þeirra	   og	   eftirlit	   eykur	   líkur	   á	   velgengni	  

þeirra	  í	  námi.	  Íþróttir	  ýta	  undir	  keppnisskap,	  börn	  sem	  æfa	  eitthvað	  vilja	  flest	  standa	  jafn	  

vel	  að	  vígi	  og	  æfingafélagar	  sínir	  og	  vilja	  gera	  betur	  og	  betur	  (Inga	  Dóra	  Sigfúsdóttir	  og	  

Bryndís	  Björk	  Ásgeirsdóttir,	  2004).	  Börn	  sem	  stunda	  íþróttir	  af	  kappi	  eyða	  miklum	  tíma	  í	  

æfingar	  til	  þess	  eins	  að	  verða	  betri	  og	  standa	  sig	  vel	  og	  með	  slíkt	  markmið	  að	  leiðarljósi	  

hafa	  þau	  minni	  tíma	  til	  að	  taka	  þátt	  í	  vafasamri	  hegðun	  sem	  aðrir	  jafnaldrar	  þeirra	  með	  

meiri	   frítíma	  á	  höndum	  sér	  gætu	  verið	  að	  gera	   (Steinberg,	  2011).	   Í	   sömu	  rannsókn	  og	  

áður	   er	   getið	   um	   frá	   Rannsókn	  og	   greiningu	   voru	   tengsl	  milli	   tónlistarnáms	  og	   neyslu	  

vímuefna	   rannsökuð	   og	   kom	   þar	   í	   ljós	   að	   ungmenni	   sem	   stunduðu	   reglulegt	  

tónlistarnám	  höfðu	  síður	  reykt,	  orðið	  drukkin	  eða	  notað	  hass.	  Áhrif	  foreldra	  hafa	  mikið	  

að	  segja	  og	  njóti	  foreldrar	  og	  börn	  tíma	  saman	  eru	  þau	  ólíklegri	  til	  að	  neyta	  vímuefna.	  

Tónlistarnám	  skipar	  mikilvægan	  sess	  í	   lífi	  margra	  ungmenna	  og	  eykur	  líkur	  á	  að	  þau	  ná	  

árangri	   á	   öðrum	   sviðum	   í	   lífinu	   og	   dregur	   jafnframt	   úr	   líkum	   á	   að	   þau	   afvegaleiðist.	  

Tónlistarnám	   virðist	   því	   hafa	   gott	   forvarnargildi	   fyrir	   mörg	   ungmenni	   (Inga	   Dóra	  

Sigfúsdóttir	  og	  Bryndís	  Björk	  Ásgeirsdóttir,	  2004).	  

	  

	  

6 Skilnaður	  foreldra	  
Í	  dag	  eru	  aðstæður	  og	  fjölskylduhagir	  barna	  mikið	  í	  sviðsljósinu	  þegar	  verið	  er	  að	  skoða	  

börn	   og	   unglinga	  með	   áhættuhegðun	   en	   umtalsverðar	   breytingar	   hafa	   átt	   sér	   stað	   á	  

aðstæðum	  fjölskyldna	  svo	  og	  fjölskyldustærð	  síðustu	  áratugi.	  Skilnaðir	  eru	  tíðir	  en	  árið	  

2011	  voru	  lögskilnaðir	  516	  talsins	  og	  hjúskap	  lauk	  í	  1271	  tilfellum	  (Hagstofa	  Íslands,	  e.d.-‐

c)	  	  

Á	   vesturlöndum	   hefur	   kjarnafjölskyldan	   verið	   algengasta	   fjölskyldumynstrið	   sem	  

samanstendur	   af	   giftum	   foreldrum	   og	   börnum	   þeirra	   en	   þetta	   fjölskylduform	   á	   undir	  

högg	  að	  sækja	  og	  er	  ekki	  eins	  algengt	  og	  það	  var	  á	  árum	  áður.	  Mörg	  parasambönd	  og	  

hjónabönd	   enda	   í	   skilnaði	   og	   æ	   fleiri	   börn	   eru	   alin	   upp	   af	   einstæðu	   foreldri,	   oftast	  

móður,	  eða	  af	  foreldri	  og	  stjúpforeldri	  (Sigrún	  Júlíusdóttir,	  2001).	  

Skilnaður	   foreldra	   getur	   reynst	   mikil	   þolraun	   fyrir	   börn	   og	   ekkert	   barn	   kemst	  

áfallalaust	  hjá	  skilnaði	  foreldra	  sinna.	  Það	  getur	  reynst	  erfitt	  fyrir	  barn	  að	  sætta	  sig	  við	  

að	   foreldrar	   sínir	  eru	  að	   fara	   í	   sitthvora	  áttina	  og	  barnið	  getur	   setið	  uppi	  með	  margar	  

spurningar	   sem	   tengjast	   nýjum	   og	   breyttum	   háttum	   sem	   nauðsynlegt	   verður	   að	   taka	  

upp	  eftir	  skilnaðinn.	  Flestar	  rannsóknir	  sýna	  að	  skilnaðarbörn	  eru	   í	  aukinni	  hættu	  á	  að	  

eiga	   við	   hegðunar-‐,	   sálræn-‐,	   og	   félagsleg	   vandamál	   (Hetherington,	   1999)	   en	   jafnframt	  

benda	  rannsóknir	   til	  þess	  að	  á	   flest	  börn	  hefur	  skilnaður	  ekki	   langvarandi	  áhrif	  og	  þau	  

jafna	  sig	  á	  sálrænan	  og	   félagslegan	  hátt	   í	  kjölfar	  skilnaðarins.	  Hvernig	   foreldrarnir	  eiga	  

við	  og	  vinna	  úr	  skilnaðinum	  getur	  hins	  vegar	  skorið	  úr	  um	  það	  hvort	  börnin	  eiga	  á	  hættu	  

að	  glíma	  við	   langvarandi	  áhrif	  skilnaðarins.	  Helsti	  áhættuþáttur	  er	  ágreiningur	   foreldra	  

fyrir,	   á	   meðan	   og	   eftir	   skilnað	   og	   birtist	   hegðun	   barna	   í	   óöryggi,	   uppnámi,	   skömm,	  

sjálfsásökunum,	   hræðslu	   og	   höfnun	   svo	   eitthvað	   sé	   nefnt.	   Rannsóknir	   hafa	   sýnt	   að	  

skilnaðir	   sem	   fela	   í	   sér	  mikinn	  ágreining	   tvöfalda	   líkur	   á	  hegðunar	  og	   tilfinningalegum	  

vandamálum	  með	  þeim	  afleiðingum	  að	  börnin	  hafa	  tilhneigingu	  til	  að	  standa	  sig	  verr	  á	  

skólagöngu	  sinni,	   ráða	   illa	  við	   skap	  sitt,	   finna	   til	  óöryggis,	  afneitunar,	  eru	   líklegri	   til	   að	  

glíma	  við	  þunglyndi	  og	  eiga	  í	  erfiðari	  samskiptum	  við	  jafnaldra	  (Kendra,	  2011).	  

Margar	   rannsóknir	  hafa	   verið	   gerðar	   á	  mikilvægi	  þess	   að	  börn	  haldi	   sambandi	   við	  

föður	   sinn	   eftir	   skilnað	   og	   hafa	   þær	   rannsóknir	   sýnt	   fram	   á	   að	   óæskileg	   hegðun	  

skilnaðarbarna	  á	  unglingsaldri	   sé	  meiri	  hjá	  þeim	  sem	  ekki	  eiga	   í	   samskiptum	  við	   föður	  

sinn.	  Skortur	  á	   föðurímynd	  virðist	  því	  hafa	  áhrif	  og	  er	  óæskileg	  hegðun	  mun	  algengari	  

hjá	  strákum	  en	  stúlkum	  sem	  helst	  í	  hendur	  við	  tölur	  frá	  barnaverndarnefndum	  þar	  sem	  

drengir	   voru	   í	   miklum	   meirihluta	   tilkynntir	   til	   barnaverndarnefnda	   vegna	  

áhættuhegðunar	  (Antecol	  og	  Bebard,	  2007).	  

	  

7 Einstæðir	  foreldrar	  	  
Árið	  2011	  voru	  skráð	  432	  sambúðarslit	  para	  þar	  sem	  eitt	  eða	  fleiri	  börn	  voru	  í	  spilinu	  og	  

voru	  lögskilnaðir	  516	  talsins	  en	  bakvið	  þá	  voru	  531	  barn	  (Hagstofa	  Íslands,	  e.d.-‐b).	  Árið	  

2011	  voru	  því	  á	  annað	  þúsund	  skilnaðir	  og	   ljóst	  að	  nokkur	  fjöldi	  barna	  upplifði	  það	  að	  

ganga	   í	   gegnum	   skilnað	   foreldra.	   Það	   er	   mikið	   um	   að	   pör	   ákveða	   að	   fara	   í	   sitthvora	  

áttina	  sem	  getur	  haft	  víðtæk	  áhrif	  á	  börnin.	  Rannsóknir	  hafa	  sýnt	  að	   í	  kjölfar	  skilnaðar	  

verður	  efnahagsleg	  staða	  innan	  fjölskyldunnar	  lakari	  og	  ekki	  er	  óalgengt	  að	  það	  foreldri	  

sem	  barn	  hefur	  búsetu	  hjá	   taki	  að	  sér	  aukna	  vinnu	   til	  að	  standa	  straum	  af	  útgjöldum.	  

Gæðastundir	   sem	   foreldrar	   og	   barn	   eiga	   saman	   getur	   farið	   fækkandi	   sökum	   aukinnar	  

fjarveru	  foreldris	  frá	  heimilinu	  vegna	  vinnu.	  Þetta	  er	  þó	  ekki	  algilt	  heldur	  getur	  skilnaður	  

einnig	   fært	   foreldri	   og	   barn	   nær	   hvort	   öðru.	   Eins	   og	   fjallað	   er	   um	   í	   kafla	   5	   hafa	  

rannsóknir	   sýnt	   að	   mikið	   forvarnargildi	   er	   falið	   í	   því	   að	   börn	   stundi	   tómstundir	   af	  

einhverju	   tagi	   svo	   sem	   íþróttir	   eða	   að	   læra	   á	   hljóðfæri.	   Við	   skilnað	   er	   hætta	   á	   að	  

einstæðir	   foreldrar	   hafa	   ekki	   sama	  möguleikann	   og	   áður	   til	   að	   senda	   börn	   sín	   í	   slíkar	  

tómstundir	  og	  gæti	  þetta	  verið	  dæmi	  um	  eina	  ástæðu	  þess	  að	  börn	  einstæðra	  foreldra	  

eru	   frekar	   tilkynnt	   til	   barnaverndarnefnda	   þar	   sem	   þau	   skortir	   þetta	   forvarnargildi	  

(Sigrún	  Júlíusdóttir,	  Jóhanna	  Rósa	  Arnardóttir	  og	  Guðlaug	  Magnúsdóttir,	  2008).	  

Eftir	  að	  hjónabandi	   líkur	  og	  skilnaður	  hefur	  gengið	   í	  gegn	  eignast	  foreldrar	  gjarnan	  

nýjan	   maka.	   Með	   tilkomu	   nýja	   makans	   verður	   til	   stjúpforeldri	   sem	   getur	   haft	   bæði	  

jákvæð	  og	  neikvæð	  áhrif	  á	  börnin	  sem	  að	  fjölskyldunni	  koma	  (Jóhanna	  Rósa	  Arnardóttir,	  

2011).	  

Stjúpfjölskyldur	  eru	  langt	  frá	  því	  að	  vera	  nýtilkomnar	  en	  áður	  fyrr	  urðu	  þær	  helst	  til	  

vegna	   fráfalls	   maka	   en	   í	   dag	   er	   algengara	   að	   par	   með	   barn/börn	   á	   framfæri	   slíti	  

samvistun	   og	   stofni	   svo	   aftur	   til	   sambands	   með	   öðrum	   aðila	   og	   mynda	  með	   honum	  

fjölskyldu	   (Sigrún	   Júlíusdóttir	  og	  Sólveig	  Sigurðardóttir,	  2013).	  Stjúpfjölskyldur	  geta	  því	  

samanstaðið	  af	  mörgum	  einstaklingum	  úr	  ólíkum	  áttum	  á	  öllum	  aldri	  og	  eiga	  það	  til	  að	  

mynda	   flókið	   fjölskyldumunstur	   þar	   sem	   samskipti	   geta	   oft	   reynst	   erfið	  

(Velferðarráðuneytið,	  2009).	  

	  

8 Forvarnir	  	  
Þegar	  kemur	  að	  forvörnum	  til	  að	  aðstoða	  foreldra	  og	  fagaðila	  sem	  vinna	  með	  börnum	  

með	   áhættuhegðun	   hafa	   verið	   útbúnar	   ýmsar	   meðferðir	   og	   leiðir	   til	   að	   nálgast	  

vandamál	   barna	   á	   sem	   áhrifaríkastan	   máta.	   Forvarnir	   þurfa	   að	   taka	   mið	   af	   þeim	  

kenningum	  og	   rannsóknum	   sem	   gerðar	   hafa	   verið	   og	   skýra	   ástæður	   áhættuhegðunar	  

barna	   og	   ungmenna.	   Í	   þessum	   kafla	   verður	   fjallað	   um	   þessar	   meðferðir	   og	   þær	  

útskýrðar.	  	  

8.1 Fyrsta,	  annars	  og	  þriðja	  stigs	  forvörn	  
Forvarnir	   er	   gífurlega	  mikilvægur	   þáttur	   þegar	   kemur	   að	   börnum	  og	   unglingum	  og	   er	  

gjarnan	  talað	  um	  fyrsta	  stigs	  forvörn,	  annars	  stigs	  forvörn	  og	  þriðja	  stigs	  forvörn.	  Fyrsta	  

stigs	   forvörn	   er	   hugsuð	   á	   þann	   hátt	   að	   koma	   í	   veg	   fyrir	   að	   einstaklingar	   sýni	   af	   sér	  

hættulega	  eða	  óæskilega	  hegðun.	  Það	  er	  í	  raun	  verið	  að	  grípa	  inn	  í	  áður	  en	  vandinn	  á	  sér	  

stað,	   einkum	   varðandi	   áfengis-‐	   og	   vímuefnamál.	   Gott	   dæmi	   um	   forvarnarstarf	   tengt	  

þessu	   er	   lágmarksaldur	   til	   áfengiskaupa	   og	   herferð	   í	   skólum	   varðandi	   skaðsemi	  

vímuefnaneyslu.	  Fyrsta	  stigs	  forvörn	  felur	   í	  sér	  að	  hámarka	  líkur	  á	  æskilegri	  hegðun	  og	  

hindra	  í	  leiðinni	  að	  upp	  komi	  ákveðinn	  vandi.	  Þó	  nokkrir	  skólar	  hafa	  tekið	  fyrsta,	  annars	  

og	  þriðja	  stigs	  forvarnir	  í	  notkun	  til	  að	  ná	  á	  sem	  bestan	  hátt	  til	  nemenda	  og	  aðstoða	  þá	  

sem	  þurfa	  á	  frekari	  aðhaldi	  að	  halda.	  Í	  fyrsta	  stigs	  forvörnum	  eru	  væntingar	  settar	  skýrt	  

fram	  fyrir	  alla	  nemendur	  skólans	  og	  velur	  hver	  og	  einn	  skóli	  sér	  einkunnarorð	  sem	  hæfa	  

gildum	  og	  markmiðum	  skólans	  og	  eiga	  nemendur	  að	  fara	  eftir	  þessum	  gildum.	  Víst	  er	  að	  

þessi	  forvörn	  fækkar	  skráðum	  agabrotum	  og	  er	  gert	  ráð	  fyrir	  að	  slík	  forvörn	  komi	  fram	  í	  

árangri	  hjá	  að	  minnsta	  kosti	  80%	  nemenda	  (Þjónustumiðstöð	  Breiðholts,	  2008).	  

Annars	   stigs	   forvörn	   á	   sér	   stað	   á	   frumstigi	   vandans	   til	   að	   hindra	   frekari	   þróun	  

vandamála	   eða	   koma	   í	   veg	   fyrir	   þau.	   Þessi	   inngrip	   geta	   verið	   allt	   frá	   heilsugæslu	   og	  

ráðgjafar	   í	   skóla	   til	  meðferðar	   á	   áfengis-‐	   og	   vímuefnadeild.	   Í	   skólum	   eru	   annars	   stigs	  

forvarnir	   fyrir	  þá	  nemendur	  sem	  ekki	   svara	   fyrsta	  stigs	   forvörnum	  sem	  skyldi	  og	  þurfa	  

dýpra	   og	  meira	   aðhald.	   Þetta	   er	   fyrir	   þá	   nemendur	   sem	   sýna	   áhættuhegðun	   og	   eru	   í	  

áhættuhóp	   fyrir	   hegðunarvanda	   og	   þurfa	   meiri	   stuðning.	   Fyrsta	   stigs	   forvörn	   er	  

nauðsynlegur	  grunnur	  áður	  en	  farið	  er	  út	  í	  annars	  stigs	  forvörn.	  Um	  7-‐10%	  barna	  falla	  í	  

þennan	  flokk	  forvarna	  og	  er	  þessum	  nemendum	  kenndar	  ákveðnar	  aðferðir	  og	  þjálfaðir	  í	  

að	  beita	  þeim	  með	  skipulögðum	  hætti.	  Til	  þess	  að	  annars	  stigs	  forvörn	  skili	  árangri	  þarf	  

að	   vera	   samvinna	   á	   milli	   skóla	   og	   fjölskyldu	   barnsins	   (Þjónustumiðstöð	   Breiðholts,	  

2008).	  

Þriðja	  stigs	  forvörn	  er	  ætluð	  þeim	  sem	  hlotið	  hafa	  varanlegan	  skaða	  af	  hegðun	  sinni	  

og	   neyslu.	   Einblýnt	   er	   á	   önnur	   vandamál	   samhliða	   neyslunni	   til	   dæmis	   geðraskanir,	  

félagsleg	  vandamál	  og	  líkamlega	  sjúkdóma.	  Í	  raun	  á	  sér	  stað	  endurhæfing	  á	  skaða	  sem	  

þegar	  hefur	  orðið.	  Í	  skólum	  eru	  þriðja	  stigs	  forvarnir	  fyrir	  örfáa	  nemendur,	  eða	  um	  3-‐5%	  

sem	   ekki	   sýna	   bætta	   hegðun	   við	   fyrri	   forvörnum	   og	   sýna	   þær	   bestan	   árangur	   þegar	  

einnig	  er	  unnið	  með	  fyrsta	  og	  annars	  stigs	  forvarnir.	  Hegðun	  þessara	  nemenda	  er	  erfið,	  

flókin	  og	  truflandi,	  kemur	   í	  veg	   fyrir	  nám	  og	   leiðir	   til	  einangrunar	  viðkomandi.	  Lögð	  er	  

áhersla	  á	  einstaklingsmiðaðan	  stuðning	  og	  virknimat	  þar	  sem	  þörfum	  hvers	  nemenda	  er	  

mætt	  (Stuart,	  2005).	  

8.2 MST/fjölkerfameðferð	  

Gott	   dæmi	   um	   þriðja	   stigs	   forvörn	   í	   barnaverndarmálum	   er	   eitt	   úrræði	  

Barnaverndarstofu	   sem	   kallast	  MST/fjölkerfameðferð	   (e.	  Multisystematic	   therapy,	   hér	  

eftir	  MST).	  Meðferðin	  er	  ætluð	  unglingum	  með	  andfélagslega	  hegðun	  frá	  12-‐18	  ára	  aldri	  

og	   fjölskyldu	   þeirra.	   Barnaverndarstofa	   innleiddi	   MST	   árið	   2008	   en	   meðferðin	   er	  

upprunnin	   í	  Bandaríkjunum	  og	  er	   fyrir	  þá	   sem	  glíma	  við	  alvarlegan	  hegðunarvanda	  og	  

eru	   á	   leið	   til	   vistunar	   utan	   heimilis	   vegna	   þess	   að	   önnur	   stuðningsúrræði	   hafa	   ekki	  

gengið	  sem	  skyldi	  (Barnaverndarstofa,	  2008).	  

MST	   byggir	   á	   kenningu	   um	   breytingu	   (e.	   theory	   of	   change)	   og	   er	   að	  mörgu	   leyti	  

byggð	   á	   vistfræðikenningu	   Bronfenbrenners	   (e.	   theory	   of	   social	   ecology).	  

Bronfenbrenner	   (1979)	  útskýrir	   kenninguna	  þannig	  að	  allt	   í	   kringum	  okkur	  hafi	   áhrif	   á	  

það	   hver	   við	   erum.	   Hann	   setur	   upp	   sjónræna	   mynd	   og	   lýsir	   því	   eins	   og	   rússneskum	  

babúskum	  þar	  sem	  hver	  og	  ein	  raðast	  inn	  í	  aðra.	  Þannig	  er	  hver	  dúkka	  lýsing	  á	  umhverfi	  

unglingsins	  eins	  og	  fjölskylda,	  vinir,	  skóli,	  umhverfið	  og	  fleira.	  Annar	  mikilvægur	  þáttur	  

þegar	  kemur	  að	  vistfræðikenningunni	  er	  umhverfið	  sem	  viðkomandi	  lifir	  og	  hrærist	  í	  og	  

að	  hegðun	  getur	  einungis	  verið	  skýrð	  þegar	  hún	  er	  skoðuð	  í	  nærumhverfi	  sínu	  (þar	  sem	  

manneskjan	  er	  alltaf)	  eins	  og	  á	  sér	  stað	  í	  MST	  meðferðum	  (Bronfenbrenner,	  1979).	  

Meðferðaraðilar	   í	   MST	   meðferðum	   samanstanda	   oftast	   af	   tveimur	   til	   fjórum	  

einstaklingum	   og	   einum	   umsjónarmanni.	   Þeir	   sem	   vinna	   við	   MST	   meðferðir	   eru	   í	  

grunninn	   með	   mastersgráðu,	   þjálfaðir	   í	   félagsráðgjöf,	   sálfræðimenntaðir,	   lærðir	   í	  

fjölskyldu-‐	  og	  hjónabandsráðgjöf	   eða	  annars	   konar	   ráðgjöf.	  Hver	  meðferðaraðili	   innan	  

hópsins	  vinnur	  með	  fjórum	  til	  sex	  fjölskyldum	  á	  hverjum	  tíma	  og	  stendur	  meðferðin	  yfir	  

í	  3	  til	  5	  mánuði	  (Bronfenbrenner,	  1979).	  

Einstaklingarnir	   sem	   fara	   í	   MST	   meðferð	   hafa	   flest	   öll	   reynslu	   af	   vímuefna-‐	   og	  

áfengisnotkun,	   komist	   í	   kast	   við	   lögin,	   átt	   í	   erfiðleikum	   með	   að	   stunda	   og	   sinna	  

skólanum	   sem	   skyldi,	   hafa	   beitt	   líkamlegu	   ofbeldi	   og	   haft	   í	   hótunum	   við	   foreldra	   og	  

kennara	   (Barnaverndarstofa,	  2008).	  Það	  sem	  gerir	  MST	  ólíka	  öðrum	  meðferðum	  er	  að	  

meðferðin	  sjálf	  á	  sér	  stað	  á	  heimili	  unglingsins	  og	  kemur	  meðferðaraðili	   inn	  á	  heimilið	  

(MST	  services,	  e.d.).	  MST	  meðferð	  tekur	  á	  málum	  í	  nærumhverfi	  skjólstæðingsins	  sem	  er	  

frábrugðið	  öðrum	  meðferðum.	  Það	  er	  ekki	  bara	  unglingurinn	  sjálfur	  sem	  unnið	  er	  með	  

heldur	   eru	   foreldrar	   líka	   með	   í	   meðferðinni.	   Markmið	   MST	   er	   að	   halda	   þessum	  

unglingum	  sem	  komin	  eru	  í	  vandræði	  inni	  í	  skólakerfinu,	  í	  öruggu	  umhverfi	  innan	  veggja	  

heimilisins	   og	   frá	   vandræðum	   með	   því	   að	   draga	   úr	   hegðunarerfiðleikum	   sem	   voru	  

ástæða	   umsóknar	   um	   meðferðarúrræðið	   til	   að	   byrja	   með.	   Lagt	   er	   upp	   með	   að	   fá	  

foreldra	  til	  liðs	  við	  meðferðarfulltrúann	  og	  efla	  hæfni	  þeirra	  í	  uppeldinu	  til	  þess	  að	  virkja	  

unglinginn	   á	   jákvæðan	   hátt,	   fá	   hann	   til	   að	   umgangast	   einstaklinga	   sem	   eru	   á	   beinni	  

braut	  í	   lífinu,	  eru	  ekki	   í	  áhættuhegðun,	  virkja	  unglinginn	  til	  að	  taka	  þátt	   í	  uppbyggilegu	  

félagsstarfi	  svo	  sem	  íþróttum	  og	  öðrum	  tómstundum	  sem	  boðið	  er	  upp	  á	  og	  síðast	  en	  

ekki	  síst,	  að	  virkja	  fjölskylduböndin	  (MST	  sevices,	  e.d.).	  Það	  er	  því	  ljóst	  að	  fjölskyldan	  er	  

miðpunktur	  og	  undirstaðan	  í	  MST,	  ella	  muni	  hún	  ekki	  ganga	  upp.	  Þegar	  meðferðaraðilar	  

koma	   inn	  á	  heimili	  unglings	  er	  mikilvægt	   fyrir	  þá	  að	   skilja	   vel	  aðstæður	   fjölskyldunnar	  

sem	  unnið	   er	  með.	  Meðferðaraðilinn	   spyr	   foreldrana	   spurninga	   og	   reynir	   að	   gera	   sér	  

grein	  fyrir	  hvernig	  uppeldisaðferðir	  foreldrarnir	  nota	  (Henggeler,	  Schoenwald,	  Borduin,	  

Rowland	  og	  Cunningham,	  2009).	  

Til	   þess	   að	   gera	  MST	  meðferðina	   sem	   árangursríkasta	   hafa	   verið	   settar	   fram	   níu	  

reglur	   sem	  ber	  að	   fylgja	  hvar	   sem	  meðferðin	   fer	   fram.	   Fyrsta	   regla	   snýst	  um	  að	   finna	  

jafnvægi	  milli	  greindra	  vandamála	  og	  umhverfisins	  sem	  unglingurinn	  býr	  við.	  Þetta	  geta	  

til	  dæmis	  verið	  fjölskyldan,	  skólinn,	  vinir	  og	  jafningjar	  sem	  hrærast	   í	   lífi	  einstaklingsins.	  

Regla	  númer	  tvö	  einblýnir	  á	  að	  til	  þess	  að	  ná	  árangri	  þurfa	  jákvæðni	  og	  styrkur	  að	  vera	  í	  

brennidepli.	   Í	   þriðju	   reglu	   segir	   að	   íhlutun	   skuli	   vera	   hönnuð	   þannig	   að	   hún	   stuðli	   að	  

ábyrgri	  hegðun	  og	  gerð	  til	  þess	  að	  draga	  úr	  óábyrgri	  hegðun	  á	  meðal	  fjölskyldumeðlima.	  

Fjórða	  regla	   lýsir	  því	  hvernig	  aðgerðirnar	   í	  meðferðinni	  skulu	  vera	  niðurmótaðar	  og	  að	  

horft	  sé	  á	  nútíðina.	  Fimmta	  regla	  fer	  í	  að	  endurtekningar	  í	  hegðun	  unglingsins	  skulu	  vera	  

skoðaðar	  og	  á	  milli	  ólíkra	  kerfa	  sem	   innihalda	  vandamál.	  Regla	  sex	  segir	  að	  meðferðin	  

þurfi	  að	  taka	  tillit	  til	  þroska	  og	  þarfa	  einstaklingsins	  og	  eiga	  vel	  við	  hann	  þar	  sem	  þroski	  

hans	   er	   staddur.	   Sjöunda	   regla	   segir	   að	   meðferðin	   skuli	   vera	   hönnuð	   þannig	   að	  

fjölskyldumeðlimir	  séu	  að	   leggja	  sig	   fram	  daglega	  og	   í	  það	  minnsta	  vikulega.	   Í	  áttundu	  

reglu	  er	  fjallað	  um	  mat	  og	  ábyrgð	  og	  að	  stöðugt	  skuli	  metin	  virkni	  meðferðar.	  Einnig	  eiga	  

meðferðaraðilar	   að	   yfirstíga	   hindranir	   sem	   geta	   varpað	   skugga	   á	   árangur.	   Regla	   níu	  

fjallar	   um	   alhæfingu	   og	   segir	   frá	   ábyrgð	   foreldra	   og	   umönnunaraðila	   varðandi	  

áframhaldandi	   velgengni	   eftir	   að	  meðferð	   líkur.	   Það	   er	   litið	   á	   foreldrana	   sem	   lykil	   að	  

velgengni	   og	   þeir	   þurfa	   að	   halda	   árangrinum	   gangandi	   eftir	  meðferð	   (Henggeler	   o.fl.,	  

2009).	  	  

Innleiðing	  MST	  meðferðarinnar	  hefur	  breytt	  ýmsu	   í	  meðferðum	  barna	   í	  barnavernd	  

og	  hafa	  eftirspurnir	  eftir	  meðferðum	  á	  stofnunum	  farið	  dvínandi	  síðustu	  ár.	  Heildarfjöldi	  

umsókna	   um	   meðferðir	   á	   Stuðla,	   í	   MST	   og	   á	   meðferðarheimili	   árið	   2009	   voru	   223	  

umsóknir	  en	  137	  umsóknir	  árið	  2013.	  Umsóknir	  hjá	  drengjum	  eru	  töluvert	  hærri	  en	  hjá	  

stúlkum	  öll	  þessi	  ár.	  Það	  hefur	  líka	  verið	  mikil	  breyting	  á	  hvernig	  umsóknirnar	  skiptast	  en	  

umsóknum	   um	   meðferðarheimili	   fækkar	   úr	   99	   umsóknum	   árið	   2009	   niður	   í	   21	   árið	  

2013.	  Umsóknir	  á	  Stuðla	  fara	  úr	  67	  árið	  2009	  í	  34	  árið	  2013	  og	  loks	  fer	  umsóknum	  um	  

MST	   fjölgandi	   úr	   57	   árið	   2009	   í	   82	   árið	   2013.	   Með	   því	   að	   veita	   meðferðina	   í	  

nærumhverfi	   barna	   eins	   og	   MST	   gerir	   hefur	   börnum	   á	   Stuðlum	   og	   öðrum	  

meðferðarheimilum	   farið	   fækkandi	   og	   nutu	   fleiri	   börn	   MST	   meðferðar	   árin	   2012	   og	  

2013	  en	  á	  meðferðarheimilum	  og	  Stuðlum	  (Barnaverndarstofa,	  2014-‐a).	  	  

Foreldrar	  eru	  best	  til	  þess	  fallnir	  að	  sinna	  forvörnum	  fyrir	  börnin	  sín	  enda	  eru	  þau	  í	  

þeirra	   umsjón	   frá	   fæðingu	   þangað	   til	   þau	   flytja	   að	   heiman	   og	   mótast	   því	   mikið	   af	  

foreldrum	  sínum.	   Í	  daglegu	  amstri	  nútímans	  gefst	  oft	   lítill	   tími	   fyrir	   foreldra	  að	   setjast	  

niður	  og	  eiga	  góðar	  stundir	  með	  börnum	  sínum	  og	  fjölskyldu	  en	  það	  er	  mjög	  mikilvægt	  

og	   hefur	   sterkt	   forvarnargildi	   ef	   fjölskyldan	   á	   góðar	   stundir	   saman.	   Oft	   eru	   einu	  

samskiptin	  sem	  foreldrar	  eiga	  við	  börn	  sín	  varðandi	  heimalærdóm,	  tómstundir,	  um	  þrif	  á	  

heimili	   og	   þess	   háttar	   hversdagshluti	   en	   nauðsynlegt	   er	   að	   spjalla	   líka	   við	   börnin	   á	  

jafnréttisgrundvelli	   um	   lífið	   og	   tilveruna	   á	   bróðurlegan	   hátt.	   Ef	   foreldrar	   og	   börn	   eiga	  

ekki	   í	   góðu	   sambandi	   þegar	   börn	   eru	   ung	   þá	   er	   ólíklegt	   að	   takist	   vel	   til	   að	   styrkja	  

samband	   þegar	   komið	   er	   á	   unglingsárin.	   Því	   betur	   sem	   foreldrar	   þekkja	   börn	   sín	   því	  

meiri	  líkur	  eru	  á	  að	  þeir	  taki	  eftir	  breytingum	  á	  háttalagi	  þeirra	  og	  lunderni	  og	  því	  meiri	  

líkur	  eru	  á	  að	  þeir	  geti	  áttað	  sig	  á	  því	  ef	  barnið	  þeirra	  leiðist	  út	  á	  áhættusama	  slóð	  í	  lífinu	  

(Bogi	  Arnar	  Finnbogason,	  1999).	  

	  

8.3 PMT	  foreldrafærni	  

PMT	  er	  skammstöfun	  fyrir	  ,,Parent	  Management	  Training“	  og	  hefur	  á	  íslensku	  verið	  þýtt	  

sem	  PMT	  –	  foreldrafærni.	  Þar	  sem	  meðferðin	  var	  þróuð	  í	  Oregon	  ríki	  í	  Bandaríkjunum	  er	  

hún	  einnig	  oft	  kölluð	  PMTO.	  PMT	  svipar	  til	  MST	  meðferðarinnar	  en	  PMT	  er	  ætlað	  fyrir	  

yngri	  börn	  á	   leik-‐	  og	  grunnskóla	  aldri	   sem	  eiga	  við	  hegðunarvanda	  að	   stríða.	  Það	   sem	  

gerir	  þessar	  tvær	  meðferðir	  líkar	  er	  að	  aðferðafræðin	  er	  svipuð	  og	  þær	  leitast	  báðar	  við	  

að	   efla	   foreldrahæfni	   og	   gera	   foreldrum	   þannig	   kleyft	   að	   takast	   á	   betri	   hátt	   við	  

hegðunarvanda	  barna	  sinna	  (Barnaverndarstofa,	  2005).	  

PMT	  meðferðin	  er	  þróuð	  út	  frá	  kenningum	  Gerald	  Patterson	  og	  byggir	  að	  mestu	  leiti	  

á	  félagsnámslíkani	  (e.	  social	   interaction	   learning	  model)	  sem	  gengur	  út	  frá	  því	  að	  börn	  

læri	  hegðun	  sína	  út	  frá	  félagslegu	  námi	  og	  samspili	  við	  aðra	  þar	  sem	  ákveðin	  hegðun	  er	  

styrkt.	   Innan	   félagsnámslíkansins	  er	  einblýnt	  á	   jákvæðar	  uppeldisaðferðir	  og	  eru	   fimm	  

atriði	   í	  brennidepli	   í	  meðferðinni.	  Þetta	  er	  að	  þjálfa	  hvatningu,	  setja	  mörk,	  hafa	  eftirlit,	  

leysa	  úr	  vandamálum	  og	  hafa	  jákvæða	  þátttöku	  í	  meðferðinni.	  Ef	  að	  þessir	  fimm	  þættir	  

eru	  notaðir	  á	  skilvirkan	  hátt	   leiða	  þeir	   til	  góðrar	  aðlögunar	  hjá	  barninu.	  Stressvaldandi	  

þættir	  eins	  og	  peningaáhyggjur,	  fjölskyldulíf	  og	  samlíf	  fjölskyldunnar,	  samofið	  við	  erfiða	  

skapgerð	   barns	   getur	   truflað	   foreldrahæfni.	   Þessir	   þættir	   draga	   úr	   líkunum	   á	   því	   að	  

foreldrar	  bregðast	  við	  á	  æskilegan	  hátt	  við	  krefjandi	  barni	  sínu	  (Margrét	  Sigmarsdóttir,	  

2013).	  

Mikilvægt	  er	  að	  grípa	  til	  PMT	  meðferðarinnar	  á	  meðan	  börnin	  eru	  ung	  því	  ef	  ekki	  er	  

unnið	  á	   fyrirbyggjandi	  hátt	   er	   líklegt	   að	  börnin	   leiðist	  út	   í	   áhættuhegðun	  og	  alvarlegri	  

vanda	  þegar	  unglingsárunum	  er	  náð,	  til	  dæmis	  afbrot	  og	  vímuefnaneyslu	  svo	  fátt	  eitt	  sé	  

nefnt	   (Kazdin,	   2005).	  Úrræðið	  hefur	   verið	   við	  notkun	  hérlendis	   frá	   árinu	  2000	  en	  árið	  

2013	   varð	   úrræðið	   tekið	   til	   notkunar	   hjá	   Barnaverndarstofu.	   Hafnafjarðarbær	   hóf	  

innleiðingu	  árið	  2000	  og	  eru	  komnir	   lengst	  af	  þeim	  sveitarfélögum	  á	   Íslandi	   sem	  tekið	  

hafa	  úrræðið	  upp	  og	  var	  markmiðið	  að	  sporna	  við	  hegðunarvanda	  barna	  bæði	  heima	  við	  

og	  í	  skólum.	  PMT	  er	  aðferð	  þar	  sem	  foreldrum	  er	  kennt	  að	  hafa	  stjórn	  á	  hegðunarvanda	  

barna	   sinna	   og	   unglinga.	   Það	   sem	   einkennir	   PMT	   meðferðina	   helst	   er	   ákveðið	  

sjónarhorn	  um	  hvernig	  á	  að	  breyta	  hegðunar-‐,	  félagslegum-‐,	  og	  tilfinningalegum	  vanda.	  

Til	  þess	  að	  fylgja	  sjónarhorni	  PMT	  þurfa	  foreldrar	  að	  fara	  í	  gegnum	  ákveðna	  þjálfun	  til	  að	  

ná	  upp	  þessari	  hæfni	   sem	  þarf	   að	  vera	   til	   staðar	   til	   að	  geta	   leiðbeint	  börnum	  sínum	   í	  

meðferðinni.	   Síðast	   en	   ekki	   síst	   þarf	   að	   vera	   sameiginlegt	   mat	   um	   meðferð	   og	  

ákvarðanatöku	  bæði	  hjá	  barni	  og	   foreldri	   (Kazdin,	  2005).	   Jákvæð	  styrking	  skiptir	  miklu	  

máli	   í	   PMT	   aðferðinni	   og	   ber	   að	  minna	   á	   að	   hún	   er	   ekki	   það	   sama	   og	   að	   verðlauna	  

hegðun.	  Mótun	  er	  algeng	   í	  PMT	  aðferðinni	   til	  þess	  að	  styrkja	  þá	   jákvæðu	  hegðun	  sem	  

eftirsóknarvert	   er	   að	   kalla	   fram.	   Þá	   eru	   ýmis	   hvatningartákn	   notuð	   á	   þann	   hátt	   að	  

ungmennið	   safnar	   sér	   inn	   punktum	   fyrir	   jákvæða	   hegðun	   sem	   síðan	   er	   skipt	   út	   fyrir	  

eitthvað	   skemmtilegt	   sem	   viðkomandi	   óskar	   sér	   helst	   að	   gera.	   Þetta	   hefur	  mjög	   góð	  

áhrif	   á	   viðkomandi	   og	   er	   góður	   árangur	   af	   þessu	   uppátæki.	   Skilar	   sér	   í	   það	   að	  

unglingurinn	  áttar	  sig	  á	  að	  með	  góðri	  endurtekinni	  hegðun	  verður	  honum	  umbunað	  og	  

að	  það	  borgar	  sig	  að	  halda	  í	  þessa	  góðu	  jákvæðu	  hegðun	  (Kazdin,	  2005).	  

Styrking	   er	   undirstöðu	   atriði	   í	   PMT	   meðferðum	   og	   geta	   styrkingar	   verið	   bæði	  

jákvæðar	  og	  neikvæðar.	   Jákvæð	  styrking	  er	  áreiti	   sem	  birtist	  eftir	  að	  hegðun	  hefur	  átt	  

sér	  stað	  sem	  er	  hagstæð	  fyrir	  viðkomandi.	  Neikvæð	  styrking	  eru	  hlutir	  sem	  eru	  teknir	  í	  

burtu	   í	   kjölfarið	   af	   ákveðinni	   hegðun.	   Dæmi	   um	   jákvæða	   styrkingu	   þegar	   kemur	   að	  

börnum	   er	   til	   dæmis	   þegar	   barn	   er	   statt	   í	   matvöruverslun	   með	   foreldrum	   sínum	   og	  

suðar	  um	  að	  fá	  nammi.	  Foreldrarnir	  vilja	  ekki	  gefa	  barninu	  nammi	  en	  ákveða	  þó	  að	  láta	  

undan	   svo	   barnið	   hætti	   að	   láta	   illa	   og	   vera	   með	   læti.	   Barnið	   stendur	   uppi	   sem	  

sigurvegari	  og	   í	  næstu	   innkaupaferð	  er	   líklegt	  að	  barnið	  suði	  aftur	  um	  að	  fá	  nammi	  og	  

getur	  látið	  enn	  verr	  ef	  foreldrarnir	  ákveða	  að	  láta	  ekki	  undan	  í	  það	  skiptið.	  Það	  að	  barnið	  

hafi	   fengið	   nammi	   í	   fyrri	   búðarferðinni	   er	   mjög	   líklega	   jákvæð	   styrking	   og	   hegðun	  

foreldranna	  er	  neikvæð	  styrking	  vegna	  þess	  að	  þau	  létu	  óásættanlegu	  hegðunina	  (tuðið)	  

hverfa	   um	   leið	   og	   barnið	   fékk	   nammið.	   Jákvæð	   styrking	   er	   mikilvægt	   atriði	   í	   PMT	  

meðferðum	  til	  þess	  að	  þróa	  þá	  hegðun	  sem	  talin	  er	  vera	  ásættanleg	  og	  draga	  úr	  slæmri	  

hegðun	  á	  móti	  (Kazdin,	  2005).	  

Markmiðið	   með	   PMT	   er	   að	   breyta	   hegðunni	   sem	   var	   upphafleg	   ástæða	  

meðferðarinnar	   og	   þjálfa	   hæfni	   foreldra	   og	   viðbrögð	   barna	   við	   hæfni	   foreldranna.	  

Klassísk	  meðferð	  samanstendur	  af	  12	  til	  16	  vikum	  þar	  sem	  hver	  tími	  er	  í	  45-‐60	  mínútur	  

og	   á	   sér	   stað	   á	   heimili	   fjölskyldunnar	   einungis	  með	  nánustu	   fjölskyldumeðlimum.	   Það	  

eru	  viss	  atriði	  tekin	  fyrir	  í	  hverri	  viku	  og	  samtals	  eru	  þetta	  12	  atriði	  sem	  þarf	  að	  fara	  yfir	  

áður	   en	  meðferðinni	   líkur	   svo	   það	   er	   um	   það	   bil	   eitt	   atriði	   á	   viku	   og	   svo	   er	   hægt	   að	  

staldra	  lengur	  við	  það	  sem	  þarf	  að	  grafa	  dýpra	  í.	  Þar	  sem	  meðferðaraðili	  eyðir	  bara	  um	  

klukkustund	  á	  viku	  hjá	  fjölskyldunni	  gefur	  það	  augaleið	  að	  pressan	  er	  á	  foreldrunum	  og	  

þurfa	  þau	  að	  leggja	  sig	  fram	  allar	  hinar	  klukkustundirnar	  í	  vikunni	  við	  að	  ná	  til	  barnsins	  

með	  þeim	  hætti	  sem	  lagt	  er	  upp	  með	  í	  meðferðinni.	  Árangur	  af	  þessari	  meðferð	  skilar	  

sér	  ekki	  á	  einni	  nóttu	  heldur	  er	  þetta	   langtímaferli.	   Í	  PMT	  meðferð	  er	  það	  oftast	  bara	  

annað	   foreldri	   og	   meðferðaraðilinn	   sem	   funda	   en	   þó	   geta	   aðrir	   sérfræðingar	   einnig	  

komið	  að	  málum.	  Barnið	  kemur	  einungis	  við	  sögu	  í	  nokkur	  skipti	  en	  er	  með	  í	  byrjun	  og	  

fer	  með	  foreldra	  og	  meðferðaraðila	  yfir	  prógrammið	  til	  að	  byrja	  með	  (Kazdin,	  2005).	  

Það	   sem	   hefur	   áhrif	   á	   það	   hvernig	   meðferðin	   er	   lögð	   upp	   eru	   til	   dæmis	  

persónueinkenni	   barnsins	   (svo	   sem	   aldur,	   kyn	   og	   geðlag),	   andleg	   heilsa	   foreldranna	  

(þunglyndi,	   stress	   og	   andfélagsleg	   hegðun)	   og	   fjölskyldumynstrið	   (hjúskaparstaða	  

foreldra	  og	  innkoma)	  (Margrét	  Sigmarsdóttir,	  2013).	  

9 Umræður	  og	  lokaorð	  
Hér	  hefur	  verið	   farið	  yfir	   áhættuhegðun	  barna	  og	  ungmenna.	   Ljóst	  er	  að	  ýmsir	  þættir	  

hafa	   áhrif	   á	   áhættuhegðun	   barna.	   Bakland	   einstaklinga,	   skilnaður	   foreldra,	   skapgerð	  

barna,	   uppeldishættir	   foreldra,	   fjölskylduaðstæður,	   tómstundir	   utan	   skóla	   og	  

jafningjahópurinn	   eru	   allt	   dæmi	   um	   þætti	   sem	   móta	   börn	   og	   ungmenni	   í	   gegnum	  

æskuna	   og	   hafa	   áhrif	   á	   það	   hvernig	   einstaklingar	   þau	   komi	   til	   með	   að	   verða.	  

Skilnaðarbörn	  eru	  í	  aukinni	  hættu	  á	  áhættuhegðun	  vegna	  breytinga	  sem	  verða	  á	  högum	  

þeirra	  við	  skilnað	  foreldra.	  Lakari	  fjölskyldutengsl	  gera	  oft	  vart	  við	  sig	  þar	  sem	  samband	  

við	  það	  foreldri	  sem	  barn	  hefur	  ekki	  lögheimili	  hjá	  getur	  dvínað.	  Við	  skilnað	  verða	  tvær	  

innkomur	  að	  einni	  svo	  börn	  einhleypra	  foreldra	  fara	  oftar	  og	  fyrr	  að	  vinna	  með	  skóla	  til	  

að	   létta	   undir	  með	   foreldri	   sínu	   en	   þau	  börn	   sem	  búa	   hjá	   báðum	   foreldrum	   (Kendra,	  

2011).	  

Áhrif	  félaga	  og	  fjölskyldu	  hefur	  mikið	  að	  segja	  um	  það	  hvaða	  leið	  börn	  og	  ungmenni	  

feta	   í	   lífinu.	   Mikilvægt	   er	   að	   foreldrar	   temji	   sér	   skilvirka	   og	   góða	   uppeldishætti	   svo	  

líklegra	  sé	  að	  börn	  þeirra	  verði	  heilsteyptir	  einstaklingar	  og	  vegni	  vel.	  Að	  ala	  upp	  barn	  er	  

eitt	  mesta	  ábyrgðarhlutverk	  sem	  foreldrar	  geta	  tekist	  á	  við	  og	  skiptir	  máli	  hvernig	  þau	  

bera	   sig	   að	   í	   þessu	   krefjandi	   hlutverki.	   Samkvæmt	   rannsóknum	   koma	   leiðandi	  

uppeldishættir	   best	   út	   upp	   á	   að	   börn	   haldi	   sig	   frá	   áhættuþáttum	   í	   lífinu	   svo	   sem	  

reykingum,	   drykkju	   og	   slæmum	   félagsskap	   (Sigrún	   Aðalbjarnardóttir	   og	   Kristín	   L.	  

Garðarsdóttir,	  2004).	  Við	   skilnað	   foreldra	  geta	  áherslur	   foreldra	  á	  uppeldi	  barna	   sinna	  

breyst	  og	  togstreita	  getur	  gert	  vart	  við	  sig	  hjá	  barni	  sem	  upplifir	  mismunandi	  leiðsögn	  og	  

áherslur	  í	  uppeldi	  foreldra	  sinna.	  Ef	  foreldri	  barns	  eignast	  svo	  nýjan	  maka	  kemur	  annar	  

fullorðinn	   til	   sögu	   í	   uppeldinu	   en	   fín	   lína	   getur	   legið	   á	   milli	   stjúpforeldris	   og	   aga.	  

Stjúpforeldrar	  geta	  átt	  erfitt	  með	  að	  finna	  sig	  í	  nýja	  uppeldishlutverkinu	  og	  hvar	  mörkin	  

liggja	   við	   aga	   barnsins.	   Börn	   taka	   stjúpforeldrum	   misjafnlega	   vel	   og	   getur	   togstreita	  

myndast	  á	  heimilinu	  þar	  sem	  barn	  vill	  ekki	  hlusta	  á	  stjúpforeldri	  sitt	  sökum	  þess	  að	  það	  

flokkast	  ekki	  sem	  alvöru	  foreldri	  þess	  (Jóhanna	  Rósa	  Arnardóttir,	  2011).	  	  

Þáttur	  foreldra	  er	  sterkur	  þegar	  kemur	  að	  forvarnarvinnu	  og	  gott	  er	  að	  foreldrar	  séu	  

upplýstir	  um	  eðli	  og	  gildi	   leiðandi	  uppeldishátta.	  Þó	  ber	  að	   skilja	   að	  þó	  barnið	  búi	   við	  

leiðandi	  uppeldishætti	  er	  ekki	  þar	  með	  sagt	  að	  það	  muni	  ekki	  neita	  áfengis-‐	  og	  vímuefna	  

þar	  sem	  slík	  áhættuhegðun	  er	  samspil	  margra	  þátta	  sem	  getur	  reynst	  erfitt	  fyrir	  suma	  að	  

hafa	  höldur	  á	  (Sigrún	  Aðalbjarnardóttir	  og	  Kristín	  L.	  Garðarsdóttir,	  2004).	  

Með	   innleiðingu	  MST	   fjölkerfameðferðarinnar	  hefur	  margt	  breyst	  þegar	   kemur	  að	  

meðferð	  fyrir	  börn	   í	  áhættuhegðun.	  Sífellt	   fleiri	  ungmenni	  njóta	  MST	  meðferðarinnar	   í	  

nærumhverfi	  sínu	  í	  stað	  þess	  að	  fara	  á	  meðferðarheimili.	  Með	  MST	  vinna	  ungmenni	  og	  

foreldrar	  saman	  sem	  styrkir	  foreldrana	  enn	  meira	   í	  uppeldishlutverki	  sínu	  og	  færir	  þau	  

að	   sama	   skapi	   nær	   börnum	   sínum	   bæði	   í	   og	   eftir	   meðferð	   með	   samvinnunni	   sem	  

skapast	  á	  meðan	  meðferð	  stendur.	  Það	  er	  því	  mjög	  jákvætt	  að	  MST	  er	  að	  nýtast	  meira	  

með	  hverju	  árinu	  og	  að	  sama	  skapi	  fækkar	  þeim	  börnum	  sem	  dvelja	  á	  meðferðarheimili	  

fjarri	  heimkynnum	  sínum	  (Barnaverndarstofa,	  2008).	  

	  

Niðurstöður	  þessarar	  ritgerðar	  eru	  að	  góð	  tengsl	  milli	   foreldra	  og	  barna	  geta	  skipt	  

höfuðmáli	  varðandi	  það	  hvort	  börnin	  sýni	  af	  sér	  andfélagslega	  hegðun	  sem	  leitt	  getur	  til	  

áhættuhegðunar.	  Uppeldisaðferðir	  foreldra	  spila	  stóran	  þátt	   í	  því	  hvernig	  börnin	  koma	  

til	  með	  að	  aðlaga	  sig	  að	  samfélaginu	  og	  bera	  sig	  að	   í	  gegnum	   lífið.	  Það	  skiptir	  máli	  að	  

góð	   tengsl	   séu	   milli	   barna	   og	   foreldra	   strax	   frá	   unga	   aldri	   og	   að	   það	   myndist	   góð	  

geðtengsl	   þarna	   á	   milli.	   Áhrif	   jafningjahópsins	   og	   tómstundir	   utan	   skóla	   hafa	   líka	  

töluvert	   um	   það	   að	   segja	   hvort	   ungmennin	   eigi	   það	   á	   hættu	   að	   leiðast	   út	   í	  

áhættuhegðun	  (Einar	  Gylfi	  Jónsson,	  2001).	  

Með	  aukningu	  skilnaða,	  fækkun	  sambúða	  milli	  foreldra	  og	  þegar	  foreldrar	  eru	  ekki	  í	  

ástarsambandi	   við	   fæðingu	   barns	   eru	   æ	   fleiri	   börn	   sem	   alast	   upp	   einungis	   hjá	   öðru	  

líffræðilegu	   foreldri	   sínu	   en	   eiga	   þess	   í	   stað	   tvö	   heimili.	   Samkvæmt	   tölum	   frá	  

Barnaverndarstofu	   er	   aukin	   hætta	   á	   að	   börn	   einstæðra	   foreldra	   séu	   tilkynnt	   til	  

barnaverndarnefnda	  vegna	  áhættuhegðunar	  og	  því	  má	  áætla	  að	  þessi	  börn	  eigi	  frekar	  á	  

hættu	   að	   lenda	   í	   áhættuhegðun	   en	   börn	   sem	   búa	   hjá	   báðum	   foreldrum	   sínum	  

(Barnaverndarstofa,	  2014-‐a).	  

